
Pep skrivagner zo kiriek d’e skridou

Golo gant Bleunienn Huon



Ur gerig a-raok

r bloaz-mafi, e niverenn hafiv A/ Liamm e roomp
Adeoc’h da lenn disoc’h ur glaoustre kinniget daou
vloaz ’zo gant Tudual Huon d’un nebeudig
kenlabourerien : sevel ur romant ma vefe skrivet ar pennadou
anezhafi gant tud dishefivel. Buan-tre ez eus bet pemp
skrivagner oc’h en em lakaat war ar renk evit respont d’an
dichekadenn-se : Filip OiLLO, Frafisez FAVEREAU, Goulc’han
KERVELLA, Stefan MOAL ha Yann GERVEN.

E-kerz ur vodadeg e miz C’hwevrer 2005 ez eus bet
divizet e vefe al labour a-stroll-se ur romant-polis, hag e
rankfe pep hini eus ar pemp den sevel un heuliad d’an istor
evel ma oa bet skrivet gant ar re all, hep gallout kemmaii an
disterafi virgulenn er pezh a oa bet savet araozafi. Tri miz dre
vras en doa pep hini da gas e bennad war-raok, ha ’m eus aon
hon eus gounezet hon pariadenn. N’eus ket bet lakaet tamm
anv war hini ebet eus ar pemp lodenn, deoc’h-c’hwi da
zivinout gant piv int bet skrivet.

Mechaiis e teuoc’h a-benn da dremen ur penn-devezh
plijadurus o lenn an danevell-mafi dindan heol an hafiv. Rak,
evel a ouzoc’h, rouzafi dizolo-kaer war an traezh n’eo ket un
dra fall ; ur blijadur eo ivez, da dafiva hep mar gant ur pezh
levr a-feson dindan ho torn.

Skipailh Al Liamm

Embannet gant skoazell LIVI'e Rannwro ‘

Hdemp dorn d’ar maout

(romant polis)

euze e larit din ec’h anavezit ane’i ?

An adjudant Jean-Paul Korbell a oa deuet
un aer soulajet dezhaii gant ar pezh e oa o
paouez klevet gant Maryse, patronez an ostaleri “Ar
C’hantolor”, hag an archer yaouank Jérémy Nikolaz a oa o
sellet ouzh an ostizez gant interest evit ar wech kentafi en e
vuhez.

— An’ve’out, an’ve’out... N’on ket ’vit lakaat un anv
warni, pa n’ouzon ket nag hec’h anv, nag hini he zud, nag he
demeuraiis, mes gwelet *m boa ane’i amafi ba’n ostaleri an 3
de’all, a respont ar vaouez.

Pozet ’oa poltred liv ur plac’h yaouank war ar
c’hontouer, brasaet diwar unan graet gant ur fotomaton, ha
degaset gant an daou archer a oa oc’h ober tro an ostaleriou
e kér a-benn kavout unan bennak en dije bet gwelet ar penn-
se, moarvad, pe gwelloc’h c’hoazh, unan bennaket hag a
c’helle lakaat un anv warnaii. Ur plac’h yaouank ugent
vloaz pe pemp ploaz warn ugent, o vousc’hoarzhin war ar
foto.

Jean-Paul en deus dastumet neuze ar poltred, ha
goulennet ouzh Maryse :



— Daoust hag-efi e c’hellit kontaii din penaos e oa,
penaos e oa gwisket, petra "poa remerket warni, hag all, hag
all... hag an Nikolaz yaouank en deus tennet ur c’harned hag
ur c’hreion deus e c¢’hodell, ha chom a rae da sellet ouzh ar
vaouez ken aketus hag ur c¢’hazh emaer o troc’hafi un tamm
kig dezhaii. Sellet a ra Maryse ouzh treustou ar solier, un
doare da lakaat he memor da vont en-dro, moarvad ; en em
lakaat a ra an daou archer da sellet ivez ouzh ar solier, e
kenkaz.

— Blev berr he doa, pas ken du ha m’emaint war ar foto,
ma ’'m eus sofij mad. Ur walenn vihan arc’hant en he
skouarn gleiz, an hini a zo kuzhet war ho foto, pas end-
istribilh deus ar skouarn, mes uhelloc’h, amai, sellit, “hag e
pifise he skouarn evit diskouez d’an daou waz.” Gwisket
g’ur vantell zu hir, g’ur gravatenn wenn pe ur skerb, lakit an
anv a garfot, unan seiz pe viskoz, ha dindan he doa ur
pullover ruz tefival, liv ar peterabez poazh, ma welit walc’h
pesort liv eo hennezh. ’M eus ket sofij ken hag-efi € oa g’ur
bragou pe g’ur sae, rak gwelet 'm eus ane’i aze’et hepken
amafi, ha gant an daol... Gwernis mouk tefival war he bizied,
bepred.” _

— Honnezh eo, me zo zur, eme an Nikolaz ouzh e chef.

— Ya, moarvad, a respont ar C’horbell. Sur oc’h *poa ket
gwelet ane’i a-raok ?

— A-raok petra ? a c’houlenn Maryse.

— A-raok ma oa deuet amaifi ba’n ostaleri.

— Se zepanta pegoulz. Pa 'm boa gwelet ane’1 € vountafi
an nor dimeurzh, ’'m boa soifijet : sell, homafi 'm eus bet
gwelet dija.

— A ? Hag e pelec’h *poa gwelet ane’1 ?

— Amail. Deuet ’oa dilun 1’e.

Kouezhet eo e greion gant an archer Nikolaz hag aet da
ruilhal dindan an taoliou, hag an adjudant zo komafiset e

vuzell draofi da- grenafi. Tremenet en deus e lardienn war e
ziweuz a-raok ober ur goulenn all, unan sod ma oa unan :

— Sur oc’h deus se ? Sur oc’h eo deuet amafi daou
zevezh a-renk ?

— Ma c’houlfec’h ganin piv en deus skrivet ar Baotred
Karamazov, n’on ket re sur ken deus ar respont, mes amaii €
c’hellit bezafi sur.

Profitafi a ra ar plac’h deus o stad alvaon evit ober ur
goulenn d’he zro :

— Honnezh, ar plac’h yaouank-se war ar poltred, eo an
hini a zo bet kavet marv e karter an Taoliou Bazh, n’eo ket ?

— Ya, eme an adjudant, gant un huanad a ziskouez
>walc’h ne c’hell ober mann ebet nemet reiil ar respont-se.

Tennafi a ra Maryse ur voutailhad Gros-Plant deus ar
yenerez vihan, div werenh a ziwar an estajerennou, hag e
poza anezhe dirak an daou archer. Safiset neuint ket droed
war o amzer labour, mes gant ar pezh emaii an ostizez o tont
a zispakafi dezhe emaifl ar vrumenn o tevaat hag o tefivalaat
war ar problem o deus da ziluziafi. Klevet meump tout e oa
bet kavet dec’h vintin ur vaouez lazhet en ur c’harter gwall
vrudet deus Lannarc’h, ha n’eus kaoz nemet deus se e kér ;
setu, ma ya daou archer d’ober tro kér en ur ziskouez poltred
ur vaouez dianav, n’eo ket diaes ober al liamm etre ar
poltred hag ar muntr.

Taoler a ra Jean-Paul ur sell war Jef Parantoenn er penn
all d’ar c’hontouer, a zo o tiskenn goustadik, oh, goustadik,
ur ¢’hard litrad Coreff en ur astenn e skouarn deus o zu par
ma c’hell, tra m’emaii e akolist yaouank o tiskrapafi dindan
an taoliou, o klask adtapout e greion.

— Ne c’hellfec’h ket serrifi an ostaleri e-pad ur ¢c’hardeur
pe un hanter-eur bennaket ? a c’houlenn Jean-Paul, hag e
taol ur sell a-gorn adarre war ar pratik nemetafi a seblant
intereset fin gant ur gelienenn pe un tamm huzil kouezet en
e vannac’h bier.



— "Maon "hont da serrifi e-pad ur frapad a-gaozenn d’an
aotrone-maf, a lavar an ostizez da Jef. Kas da vannac’h
ganit er-maez mar kerez, pe ma kavez gwelloc’h, laosk
hennezh hag an hini a zeu ’vo war ma c’hont.

Chutail a ra Jef an hanter deus ar werennad, sellet a ra
deus live ar spoum war vord ar werenn, gwall izel, siwazh,
hag e lavar gant un ton dipitet :

— M eus aon n’on ket evitafi bremafi diouzhtu. Goude
kreiste’pa deuin en-dro, ar bannac’h kentafi a gemerin zo ha
bout paeet ganit neuze, evel ma ’teus kinniget bremazon.

— Pezh zo prometet zo prometet, ha ma fromesaou a
zalc’han bepred, a respont Maryse dezhaii.

Pozafi a ra e werenn kazi goullo war an daol gont,
breugeuchal fas d’an daou lifre — ’skuzet ’c’haon, n’eo ket
evit dismegaiisiii al lezenn e oa, a daola dichek ouzh ar
jaiidarmed — ha mont sag an nor. Maryse ac’h a d’e heul, ha
prennail an nor-dal ha lakaat ar skritell gustum : serret betek
unnek eur, gant un orolachik o tiskouez an eur ma vo
addigoret. Neuze e teu en-dro da gaout an daou bratik all a
zo dija o telefonifi d’un ofiser bennak, moarvad.

k%
*

Laret e oa bet tourc’hellet ar sperejou gant ar muntr-se e
Lannarc’h a oa en tu-maf d’ar wirionez. Evel-just, ne oa ket
ar muntr kentafi a oa bet e kér : seizh pe eizh vloaz ’zo e oa
bet kontelliket James Campbell, ur retretad deus Bro-Skos,
evel m’ho peus komprenet dija deus e anv, gant Alasdair
Mac Donald, mes an dud n’o doa ket taolet evezh muioc’h
evit se, sofijit !

Retretidi deus Bro-Skos o kanaii pouilh an eil d’egile ?
“Ma Doue”, evel a lare Jef Hourmant, ur retretad all, mes
deus Landelo, en ur veskai e c’hoari kartou, “peadra zo da

chikanafi bemdez ga’tud ’zo, *met ma vije ret laho ane’e tout
ne vije ket fin morse ! Da biv eo da reifi ?”

Bet evet gante n’ouzer ket pet litrad Guinness a-raok o
c’hrogad ? “Hopala”, a skloke Per Ollived deus Speied, “ni,
atav, n’omp ket prest da’n em lakaat da evafi dour-
hafivouez, ha pa vefe lakaet e boutailhou bihan evit se !”
Hag ar re all a oa deus taol gantafi o doa c’hoarzhet ivez.
Preget dimp, ya, deus gwin Bourdel pe deus bier produet
gant Kronenbourg. Mes bier du Bro-Iwerzhon...

Ha pa oa bet klevet e-doug ar prosez e oa ur fachiri hag a
bade abaoe tri-c’hant vloaz a oa pennkaoz d’ar muntr, e oa
bet a-du an holl gant Ildud Abernot, ul Leonad a oa deuet da
labourat er stal rapariii trefiiou, p’en doa disklaeriet : “Ma,
ar Saozoun-se zo tout prest da vont da bakafi aneho, tamm
pe damm...”

Un darvoud estren da Lannarc’h e oa chomet, a-benn ar
fin.

Mes ar wech-mafi e oa dishefivel. Ur plac’h yaouank a oa
marv, ur plac’h ugent vloaz bennaket evel kement a
verc’hed e kér, ha mammou al liseanezed a oa bet chalet
meur a hini o leuskel hec’h heritourez da vont d’al lise evit
beure. Ur plac’h yaouank hag a chome dianav betek-henn,
hag ar c’hevrin-se a zegase muioc’h a anken c’hoazh e kalon
an dud. Ha ken dianav all he muntrer, ar pezh a sinifie e oa
libr evit c’hoazh, ha prest da adkomaiis n’eus forzh pegoulz
ha n’eus forzh pelec’h. Betek person Lannarc’h, an aotrou
Kerloc’h, hag a oa bet galvet kerkent ha ma oa bet kavet ar
c’horf, en doa gwelet en e hunvre, en noz paseet, ur maen-
bez gant ar memes enskrivadur hag hini Kaspar Hauser :
“Hic ignotus ignoto occisus est”, ken en doa ranket sevel da
deir eur vintin da rifisaii ur veskennadig traou dous en e
gegin, da lakaat e galon da sioulaat ; rak hunvreal e beziou
a zegas gwallchaiis, an holl ’oara se.



Ma pouezan war an disterachou-se ec’h eo evit adlaret eo
Lannarc’h ur gér sioul e-kreiz ar vro, gant daouzek mil den
ken didrouz all o chom enni, an darn vrasafi anezhe o
labourat e kér : Bez’ emaii ar stal Garreg, ur c’hovel deuet
da vezafi ur mell embregerezh hag a brodu bremaii a bep sort
mekanikou ha binviachou evit al labour douar, hag a ro
labour da zaou-c’hant a dud ; Pol Garreg, ar rener, zo bet
lakaet e-barzh evel maer tri bloaz ’zo bremaii, ha fier-sod eo
gant e stal koulz ha gant e stad. Bez’ emaifi ivez an ti
Gwilhosou, ur stal lazhafi yer hag houidi, nemet eo bet
adprenet nevez ’zo gant Cargill, hag ur risk zo evit ar pevar-
ugent implijad da welet o stal o vont da stalig ha marteze da
netra war-lerc’h ; keit ma chomo bev Faiich Gwilhosou
kozh, perc’henn bet ha krouer ar stal, moarvad ne cheficho
netra evite, mes goude ?

Tost da zaou-c’hant a dud zo ivez o labourat e stalierou
an SNCF, war-dro an trefiiou, ar marc’hou du, ar mekanikou
a bep sort. En o fenn, Paul-Marc Laiteron de Bran, un aotrou
eus an noblafis — divinet *peus hep poan e vefe kavet e anv
betek mare Loeiz XIV hepken — hag a zo c’hoazh o klask
kompren perak email o soc’hedal e Lannarc’h goude m’en
deus graet studiou e Paris en ENA ha n’onn ket pelec’h tout,
ha perak n’emafi ket c’hoazh e penn Renault pe Air-France ;
bepred n’en deus mann ebet da baeafi pa gemer an trefi — an
aliesafl posupl — evit mont en-dro da Baris.

En di all emafi ar stal Kanabreizh o kreskifi bep ploaz,
hag o reifl labour da c’hwec’h ugent a dud bremaifi. Savet eo
bet dek vloaz ’zo gant ur paotr yaouank deus Sant-Hern,
Damien Bargil, p’en doa en em rentet kont e oa moaien da
implijout ar c’hanab estreget en ur vutunifi anezhafi. Rak
tennet ¢ vez implij eus kement lodenn a zo eus ar plant
kanab : ar greun zo mad evit boueta laboused hag evit reifl
eoul, un eoul fin ma zo unan, ar c’horz a ro plouz e doare
gouzeriafi dindan al loened, pe e doare sevel danvez difuus

er sevel tier, ar ¢c’horz a ro ivez neud evit ober paper pe lien,
hag ouzhpenn e chom pemzek dre gant a boultr a zo ekstra
evit ho Pisig pa sav c’hoant dezhafi mont da duriafi en e
baner. Dre ma oa bet difennet e-pad pell gounit kanab er
broiou all -eus an Europ, — e Bro-C’hall eo e vez kavet
¢’hoazh ouzhpenn an hanter eus an drevajou dindan kanab —
eo aet buan stal ar Bargil bihan war-gresk, ha gwelet e vez €
wreg nevez o pourmen en ur Porsche, an hini nemeti e
Lannarc’h. Kavet e oa bet teodou flemm o vont en-dro, evel-
just, hag e-doug ur frapad e oa chomet an archerien da glask
war-lerc’h tud a vije bet o vutunifi gouzilh o c’hazh, mes
kazeg.

A-hend-all e vez kavet tud o labourat evel en holl kériou
bihan : lod kaer anezhe en ospital, lod all c’hoazh en daou
lise hag e skolachou kér, rak ni hon eus daou lise : al lise
Katrin Gwern, al lise brezhoneg, hag al lise Per Wilhou, al
lise galleg, lod all zo archerien, artizanted, kofiversanted. Ha
seizh ostaleri ha daou-ugent zo e kér.

Betek-henn n’eus bet kaoz ganimp nemet deus labour,
mes diduaifis a c’heller kaout ivez e Lannarc’h, gant div sal
sinema, ur sal vras all evit ar c’hoariva hag ar c’hengoriou,
ur festival rock mil anavezet e-pad an haiiv, ur festival
muzik retro en nevez-amzer, salofisou ha diskouezadegou
forzh pegement, saloiis al labour-douar, saloiis an otoiou da
drokafi, salofis ar bitrakou, diskouezadegou levriou ha
pefitur, salofis ar studierien, hag all, hag all, foar ha
marc’had d’ar sadorn, festou-noz hag emgaviou er boestou-
noz e-pad ar week-end, hep kontafi ar vuhez pemdez en
ostaleriou.

Ha pa gomzer deus ostaleriou, e oa leun ar C’hantolor pa
oa antreet Jean-Paul Korbell war-dro pemp eur asambles
gant an Nikolaz yaouank evit kendelc’her gant e enklask. Ur
chafis en doa, en ur mod ’zo, peogwir er C’hantolor e kave
ur stantilhon a-feson eus poblaiis Lannarc’h : skolidi eus an

daou lise — merc’hed al lise galleg ne dufent ket war baotred
al lise brezhoneg, hag ar c’hontrol kennebeut, setu en em
veskent er memes ostaleriou — , labourerien an ti-gar hag an
SNCEF, implijidi ha retretidi a bep sort. En ur mod all, en doa
graet ivez meur a fazi abaoe gitaou : da greisteiz en doa
komzet eus an enklask dirak e verc’h Audrey, liseanez e Per
Wilhou, he doa pellgomzet raktal d’he muiafi-karet, Joran
Abask, lisean e Katrin Gwern, ha kontet d’he mignonezed
peadra da zesachail ane’e er C’hantolor ur wech fin o
c’henteliou ; ouzhpenn-se, a-raok kuitaat Maryse, en doa
ankouaet an adjudant — pe n’en doa ket kredet — lavaret
dezhi lakaat ur prenn war he genou, setu e oa en davarn un
tregont bennaket a dud o tennaii o alan didrouz, hep ur ger,
hep ur boursadenn, aketus da bakafi kement poz a vefe
distaget eno.

Ha bremaii e oa ret dezhafi kaout nerzh-kalon dreist-
goivor, an eil gwech dezhaifi er memes devezh, evit atersiii
Maryse, ha se a-gaozenn d’un istor kozh : o-daou e oant
ginidik deus Trabrian, o zud bet o chom e daou di chouk-
chouk, ha sofij en doa Jean-Paul, a oa ur marmouz fall pemp
ploaz bennaket d’an ampoent, e oa bet tapet gant Maryse, he
doa daouzek pe drizek vloaz, dibradet ha lakaet ganti dindan
he c’hazel, hag en doa resevet war e feuskennou a-raok
echuifl, spontet-mik, en ul loj tefival. Hag abaoe, pa zichafise
d’ar brall-bitous aet da archer gwelet Maryse, e sante
kerkent evel un durkez o stardafi dezhafi e stomog hag e
vouzellou.

— Eskuzit ac’hanon ma rankan adkomafis ma
goulennou, emezaii da Varyse, mes ret eo din resisaat un
nebeud traou war ar pezh a zo arriet dilun ha dimeurzh er
C’hantolor, ha peogwir e welan ur bern tud...

Hag e sellou a rae an dro deus pennou a anaveze, retretidi
deus an SNCF, evel Jos Gwegen ha Roje Riwall, a oa o-daou
o chom er ru Victor Penngamm, ha pelloc’h ouzh ar

c¢’hontouer, Marsel Lossouarn deus Mael-Karaez, souder e ti
Garreg ha gwall c’hloazet pemzektez *zo, hag an tri a oa o
treifi kein dezhaii e penn an daol-gont a oa implijidi e
Kanabreizh. Hag azezet, neuze, pemp pe c’hwec’h taoliad
leun-tenn : skolidi hag eveshaerien deus Katrin Gwern ha
Per Wilhou mesket, en o zouez e verc’h Audrey gant he blev
ruz e divrec’h ur paotr. Mont d’ober ur rebech bennak
dezhi ? Ma sav e vouezh, e vo akord an holl draou yaouank-
se evit sevel a-enep al lezenn, da laret eo a-enep dezhafi, hag
evit piv ar vezhekadenn ?

— Selaouit un tammig, eme an adjudant en ur dennafi
pemp pe c’hwec’h poltred deus e sac’h, ha lakaat anezhe da
dremen e-mesk ar pratikou, selaouit un tammig !

Un nebeud mousc’hoarzhou war o muzellou, rak ne reont
nemet se : selaou.

— Ar re o deus bet gwelet ar plac’h-maf ba’r C’hantolor
dilun pe dimeurzh, savit ho torn !

Sevel a ra seizh pe eizh dorn, lentig *walc’h, e-touez al
liseaned, hag ivez re Roje Riwall ha Jos Gwegen, hag unan
pe zaou ouzhpenn.

— Evel ma touetit dija, ez eo poltred ar plac’h a zo bet
kavet marv an noz all e korn ar riboull De Lattre de Tassigny
hag an hent-dall Bergson. War a seblant, e vije bet ba’
Lannarc’h e-pad daou zevezh a-raok bout lazhet, hag emaon
e-sofij degas un tamm sklérijenn war ar pezh he deus graet
e-keit-se, gant ho sikour ; evit se e c’houlan ganeoc’h
delc’her sofj deus kement munudenn, kement disterdra a zo
bet tro-dro d’ar plac’h-se. Maryse, deoc’h-c’hwi da gomaiis,
piv a oa en ostaleri pa oa deuet amaii evit ar wech kentafi ?

— Ma, ar wech kentafi, dilun tremenet neuze, ec’h eo
etre div eur ha div eur hanter e oa antreet ar plac’h. N’on ket
evit laret resisoc’h : aet e oa kuit ouvrierien an SNCF ha
kelennerien Per Wilhou, hag ar re-se a gustum mont war-
raok war-dro div eur nemet kard, div eur nemet dek. En un

taol e welan an ostaleri o c¢’houlloifi, bemdez d’ar memes
eur, ha ne chom nemet un den amaii, unan all aze, deus taol
pe deus ar c’hontouer.

— Ya, klaskit delc’her sofij mad piv a oa dilun...

— Dilun e oa Aogust Roperzh, a oa tommet mad de’afi,
evel kiz ha kustum, aze € oa, lec’h m’emai Didier bremafi —
hag e tiskouez gant he fri unan deus implijidi Kanabreizh —,
¢ konto diwar-benn ur plac’h deus Plourac’h a oa bet tost da

zime’ifi gantafl, mes ne selaouen ket e reverizou...

— Re sur n’eo ket Aogust Roperzh en deus graet an taol,
eme ar Riwall.

— Cht ’ta ! Kendalc’hit, Maryse.

— Moarvad eo aet kuit ar Roperzh war-dro div eur hanter
i’e, ur wech ma ’m boa nac’het un eil banne deuzoutaii, a
boursu Maryse, pilpous. Ha moarvad e oa deuet ar plac’h en
ti dija. Evel ma 'm boa laret gitaou, kazi sur e oa deuet
honnezh gant trefi div eur ; goulet ’peus gant ar merc’hed
kozh a zo o chom e traofl ar boulouard, hag a vez o spiail e-
pad an de’ deus a-drefiv o abavafichou ?

— Kaset ’'m eus Marilia Derrien, ar stajiadez, da atersifi
ane’e. Hag ouzhpenn Aogust Roperzh, piv c’hoazh ?

— Be’ ’0a i’e Claude C’hwitorell ; hennezh zo bet e-pad
pell é labourat e stalierou an SNCF, hag alies e teu goude e
verenn da dapaii ur bannac’h asambles g’e gensorted kozh.
Kemeret en deus e retred daou pe dri bloaz ’zo, marsen.
Tapet en doa ur bannac’h kafe asambles g’ar re all, ha
goude-se en deus goulet ganin ur bannac’h Fidelig. Hini
Courvoisier 'm eus servijet de’afl.

— Ul lonker eo i’e ?

— Tamm ’bet, ar wech kentafi din servijafi traou krefiv
de’afl.

— Sell ’ta, sell ’ta, eme an adjudant en ur sellet deus ar
poltred en e zorn. Klaskit dalc’hen sofij deus ar gaoz a oa bet
etrezoc’h.




Pemp dorn d’ar maout

— Ma Doue, Jean-Paul , eeeh, aotrou 'n adjudant, a bep
sort zo bet, moarvad, mes sofij 'm eus e oa bet kaoz gantafi
deus an hent nevez ’zo da vout digoret en devezhiou-mafi.
“Ur park m boa eno, ul lanneg vihan deuet din war-lerc’h
ma zud, a lare ar C’hwitorell, ha bremaifi eo bet toullet an
dorgenn ’lec’h ’oa ; ha n’hellan ket laret, sell, amafi "oa ul
lanneg din dindan ma zreid, nann, ret din sevel ma
daoulagad ha sofijal : amaii, dek metr a-us din, on bet €
tiwall ma saout gwechall.” Ha marsen eo war-dro ar
c’houlz-se eo deuet ar plac’h en ti ; n’ouzer ket atav piv eo ?

— Nann. Lakaet eo bet Suzanne gant ar re a zo ec’h ober
war-dro an enklask, mes n’eo ket hec’h anv gwir. Soue’et
oc’h bet é welet ane’i o tont en ostaleri ?

— Me ? Tamm ebet, a respont Maryse, ha ne vin ket
soue’et ¢ welet Jef Parantoenn o tont damaik da c’houl e
bempet banne deus an de’.

Mes n’eo ket Jef Parantoenn a zo o vroudaii an nor d’an
ampoent ; just an archer stajiad Marilia Derrien, ur beg
prennet stag deuzouti.

— Ha neuze ? a c’houl ar C’horbell, hag an holl zo o
talc’hen o alan evit klevet ar respont.

— A, adjudant, ma oac’h e-sofij kaout keleier fresk
ganin, e rankoc’h disouezhiii : deus talek al lun betek ar
gwener, etre div eur ha teir eur nemet kard, e tremen Les
feux de I’amour war TF1. Ar vaouez Kolober, Marie Louise,
ar vaouez Prijant, Céline, hag an dimezell Postolleg,
Agrippine, o-zeir o chom er boulouard Daniel Flanchec, a oa
dirak o fost tele, ha n’eus forzh piv a c’helle dont er-maez
deus an ti-gar ha kemer ar boulouard hep bout gwelet gante.
Da’m sofij ne laront ket gaou, rak kontet neuint din ar
memes tezenn dre vras : Victor zo ambarket en ur sakre istor
laou gant Diana, rak homaii he deus klasket bout ifiseminet
diwarnafi, padal he deus en em dromplet kole, poziou Céline
Prijant ; a-hend-all, Malcolm en deus kollet arc’hant en un

afer divalo ’walc’h, mes hennezh zo loukez ’walc’h evit
degemer ur bilhed tri dollar hep bout estonet re, testeni
Agrippine Postolleg ; evit echuifi, emafi Phyllis o klask
lakaat he c’hrabanou war Alex en ur lakaat ane’afi da gredifi
eo dougerez a-gaozenn de’afl, padal, honnezh n’eo ket
dougerez muioc’h ’vit na ’h on-me, he deus laret Marie
Louise Kolober, naontek vloaz ha tri-ugent er miz a zeu.

— N’on ket soue’et, a estlamm an adjudant, entanet gant
rentafi-kont disi ar stajiadez yaouank, n’on ket soue’et tamm
ebet. Phyllis-se zo un tamm brav a c’hast deuzouti : sofij 'm
eus, ur wech e oa aet da gaout Victor war zigarez... 'm eus
ket sofij war besort digarez ken, mes bepred he doa kavet an
tu da lakaat ane’afi da gredi...

Hag aze e rank chom bout, rak emafi an daou archer,
Maryse, Jos Gwegen ha Roje Riwall hag ar pemp taoliad
liseaned o sellet outafi gant pennou alvaon ha daoulagad
diskredik ha dislutet.

— Ya, mad, eeech, hmm, hmm, mad tre... eme ar
C’horbell en ur ruziafi. Setu n’eus netra da dennafi deus
testeniou an teir maouez kozh, neuze ?

— Nann, adjudant. Nemet e kavont kerse, bremaii, pa
neuint ket gwelet Suzanne en vev.

Hag e chom ar memes goulennou : deus pelec’h e oa o
tont dilun da ziv eur ? Petra he deus graet etre dilun da
c’hwec’h eur hanter, pa oa aet kuit deus ar C’hantolor, ha
dimeurzh da ziv eur, pa oa deuet en-dro ? Ha petra he deus
graet etre dimeurzh da ¢c’hwec’h eur hanter hag an eur ma eo
bet kavet marv, e-kreiz an noz etre ar meurzh hag ar
merc’her ?

*

Bremafi n’eus nemet titourii war Suzanne e-mesk al
liseidi d’ober, mes labour difrouezh e vo, meur a wech !




Pemp dorn d’ar maout

Testeni Tiernvael Bouchare, c’hwezek vloaz, lise Katrin
Gwern, kentaii klas :

— Gwelet *m eus ane’i div wech, dilun ha dimeurzh, mes
’m eus ket taolet kont outi muioc’h evit se, sofijit : unan
gozh pase ugent vloaz...

N’en deus ket lavaret “ec’h ! ouzhpenn, mes santet mad
e veze, diouzh e veg dismegafis, e oa bet tost d’en ober.
Aurélie Stervinou ha Deborah Herviou, kentaii klas, lise Per
Wilhou, a oa bet azezet ouzh an daol euc’h hini Suzanne :

— Ur gelaouenn a oa digor dirazi, aotrou adjudant, ur
magazin e doare Vogue pe Paris-Match, un dra bennak evel-
se. Gwech ha gwech all e troe ur bajenn.

Ur bomm a bouez a oa da glevet memestra gant
Christopher Granneg, klas termen ¢ Per Wilhou, a oa bet
azezet e-kichen Suzanne, dimeurzh diwezhaii, e-pad un eur
ma n’eo ket ouzhpenn :

— Ruilhal a rae an R pa gomze.

Rak klasket e oa bet goiit evel-just daoust hag-efi e oa ur
plac’h deus ar vro, pe un estrafijourez. Maryse ne oa ket evit
respont, peder gwech he doa digoret ar plac’h he beg, ha bep
kwech evit goulenn un tasad kafe, ha n’he doa ket bet kaoz
ganti a-hend-all.

— Lar dimp pesort kaoz ’poa bet ganti, neuze, a
c’houlenn ar stajiadez Marilia Derrien.

Ruziafi a ra ar Granneg ; emafi e-unan war al leurenn
dirak tregont daoulagad bennak, an hanter anezhe
daoulagadou merc’hed, ha moarvad n’eo ket ur C’hasanova
anezhaii.

— Goulet m boa ganti da gentafi hag-efi e c’hellen
tapout al luduer, ha respontet *doa din “Allez-y, allez-y !”. E
galleg eo 'm boa graet ar goulenn.

— Ha diwar an allez-y-se ’peus gouve’et diouzhtu e
ruilhe an R ? a lavar ur vouezh c’hoapaiis. Mes skeifl a ra ar

fentigell hebiou, n’eus den ebet prest da c’hoarzhin. Ruziafi
a ra bremail ur paotr all e foiis ar sal : ar farser, douetus.

— ’Daolez ket pled deus ar genaoueg-se, ha lar din
pesort poziou c’hoazh ’poa klevet ganti, a c’houl an
Derrienenn adarre.

— Goude-se 'm boa stoket deus he c’hador, hep ober
espres, ha neuze he doa laret din “ce n’est rrrien, ce n’est
rrrien”.

— Setu da’z soiij ne deue ket deus Bro C’hall ?

— ’M eus ket laret se. Kentoc’h e larfen ne oa ket ar
galleg ur yezh naturel eviti, da nebeutafi ne oa ket he yezh
vamm.

An darn vrasaifi deus ar bafisionerien a gustum mont da
bakafi koan d’o lise da seizh eur, hag e-se e kuitaont
ostaleriou kér war-dro seizh eur nemet kard, nemet dek ;
mes Suzanne a oa aet kuit araoze bep kwech, Envel
Kervella, klas termen e Katrin Gwern, a oa test :

— Soilj 'm eus e oa aet kuit dilun dres pa oa ur paotr kozh
o vont kuit i’e, Frangois, an hini a vez ordin gant ur
gasketenn ruz tefival. Maryse a anavez ane’afi mad...

— Frangois Goarvot, a lavar an ostizez. Ha n’eo ket ken
kozh-se : tri-ugent vloaz bennak, marsen. Bet eo ¢ labourat
en EDF.

— Ha neuze, a gendalc’h al lisean, ar Goarvot en doa
dalc’het an nor d’ar plac’h, ha ’oaran ket re pesort mod ’oa
arriet, mes strobet eo bet gant sac’h-kein homaii, pa oa o
tremen dirazafi. A-gaozenn se ‘'m eus dalc’het sofij pegoulz
e oa aet kuit.

— Gwir eo, eme neuze Scarlett Bloas, liseanez e Per
Wilhou ha mignonez ar C’hervella, gwelet *'m eus ane’e €
kaozeal asambles war ar ru diouzhtu goude-se.

— War ar ru amaifl dirak ? Ha war besort tu e oant o
vont ?




Pemp dorn d’ar maout

— An tu diskenn. Etrezek ar gar, pe sa tu Roa’on, mes
n’on ket prest da douifl.

Chom a ra an tri archer da sellet deus an tremeniri war ar
boulouard Daniel Flanchec. Aet e vije Suzanne da dapafi an
trefi diwezhaii, ha deuet e vije an deiz war-lerc’h adarre ?
Neuze e vije tremenet teir gwech en ti-gar en daou zevezh.
N’eo ket posupl, remerket e vije bet gant unan deus an
implijidi... Abaoe ur pennadig emaii Jos Gwegen o sevel e
viz re-bar d’ur skoliad fur :

— Ne oan ket amafi dilun, mes dimeurzh e oan amaii pa
oa aet kuit, pemp pe zek munud a-raok ma ’c’h afen kuit
da’m zro. Ha ne oa ket tamm sac’h-kein ebet ganti.

— Sur oc’h ? a c’houlenn an Nikolaz diskredik.

— Kazi sur, paotr yaouank. Moarvad he doa kousket un
tu bennak e Lannarc’h ha laosket he sac’h en he c’hambr.
Klasket *peus en oteliou ?

— Ne oa ket diskennet en hini ebet ane’e, a respont an
Nikolaz beg bras, fumet dre ma zo bet graet “paotr yaouank™
deusafi. Ha sellou fuloret an adjudant a zeu re ziwezhat.

— Un dra souezhus a gavan memestra, a droc’h Maryse,
he doa santet ar barrad kounnar o tont en adjudant hag he
doa truez ouzh an archer yaouank brellik, perak ’peus lakaet
ar paour-kaezh plac’h-se Suzanne, un anv mod kozh ma zo
unan. ’ ket moaien da lakaat ane’i Océane, pe Alizée, pe
Lou-Anna, pe un dra bennak evel-se ?

Chom a ra an adjudant etre daou sofij. Ma, bezafi zo
sekrejou en enklask ha ne vint diskuliet biken, lakaomp ar
mod m’eo bet lazhet ar plac’h yaouank : en tu all d’an daou
vedisin o deus graet war dro ar ¢’horfskejerezh, n’eus nemet
ar muntrer a oar diouzh munudigou ’zo, ha se zo gwir evit
n’eus forzh pesort enklask polis : da skwer, ma vez paket, e-
kreiz un enklask, un den hag a oar eo bet krouget an hini
drouklazhet ha n’eo ket ampoezonet evel ma sofij d’an holl,
chafisou zo e vefe hennezh ar muntrer. Mes bout a ra

sekrejou all a c’hell sikour ar boliserien da vont war-raok ma
vezont diskuliet.

— Tatouet e oa ar plac’h, evel ma vez kavet muioc’h-mui
bremaii : war he bruched, e oa ul loen, kaerell pe fured pe
broc’h, diaes da laret, ha tatouet € oa i’e an div lizherenn S
hag E just dindan begou he divronn. ’Gaozenn se eo bet
lakaet Suzanne ganimp. Moaien ’vije bet i’e da gemer
Simone, Stéphanie, Séverine, ha kement ’zo.

— Pe Sue Ellen, a ginnig e verc’h Audrey, hag a oar
gwelloc’h evit n’eus forzh piv pebezh gouiziegezh eo gouest
he zad da zispakaii pa vez kaoz deus feuilhetofisou amerikan
er gér. Mes hemaii en deus graet e skouarn bouzar-pa-gar.

Dont a ra tud all en ostaleri, ar re a achu o labour en uzin
da c’hwec’h eur, ar skolidi diwezhaifi, an arvalien o deus
ezomm eus o zri bastis a-raok mont da bakafi koan, an holl
anezhe souezet o welet pegen leun eo ar plas dija. Emafi an
tri archer o klask lakaat dre skrid an tri pe bevar desteni
neuint gallet kutuilhafi, hag an nemorant eus an engroez o
klask divinout petra zo kuzhet a-drefiv an div lizherenn
gevrinus S hag E.

— Hec’h anrv-badez hag hini ur paotr, eme mouezh skiltr
Deborah Herviou. Solenn hag Etienne, lakaomp. Pe
Séverine hag Etienne.

— Son Eminence, a lavar unan eus implijidi Kanabreizh,
a deu sofij dezhaii ur wech an amzer deus ar mare ma oa
kolist gwechall e Kerglofiv.

— Pe Sans Etiquette, evel meur a bolitikour er vro, a
respont ¢ gamarad, hag a ra-efi war-dro strollad-lec’h ar
CGT.

— Sell Eeun, ha n’eo ket tarluchafi war ma divronn, a
ginnig Aziliz Koatanea, er c’hlas kentaii e Katrin Gwern, ur
plac’h he deus hag he do mil mizer o sachafi evezh ar
baotred war ar pezh he deus en he c’hrapoz.




Pemp dorn d’ar maout

“Fougaserez”, a soflj Roje Riwall en ur beurlonkaii e
vanne bier ha klask un tamm moneiz e strad e chakod.

— Mad e vefe klask e yezhou all i’e, a lavar ur vouezh e-
mesk al liseaned. “Moarvad n’eo ket en galleg e oa kustum
ar plac’h-se da savarifl, ma eo gwir ar pezh en deus laret
Christopher aze, ha nebeutoc’h c’hoazh en brezhoneg.”

Ma fe’, aet an awen da hesk en un taol, rak klask en ur
yezh all estreget ar galleg hag ar brezhoneg, ’laran ket
deoc’h pebezh steurbell e-mesk an neuronou... Mes
ankouaat a raer buan, hag e teu an trouz mouezhiou da
leuniail ar sal en-dro.

Aet eo Kevin Jouan en tu all d’ar ¢’hontouer, evel ma ra
alies pa vez pres labour en ti, evit soulajifi Maryse, tra m’en
em lak an dud en-dro d’ober kinnigou war S hag E. Hag ur
goulenn evit ar batronez a-berzh Candice Sieller,
skoazellerez ¢ Per Wilhou, hag he mouezh sklintin ha
danvez ar goulenn a lak an trouz da zigreskifi en un taol :

— Selaouit ’ta, Maryse, lakaomp ho pije div lizherenn da
datouifl war ho tivronn, petra ’lakfec’h ?

Skodeoget an ostizez. Ur farsadenn eo, tra ken, moarvad,
mes Maryse n’eo ket unan e-doare kaout mezh gant he
divronn, ha dreist pep tra dirak an traou yaouank a vez
bemdez en hec’h ostaleri :

— Div lizherenn ? R hag F.

— R.F. ? Evel République Frangaise ? a c’houlenn
Candice, hag emaii he daoulagad o luchafi gant ar souezh.

— Nann. Republik Fisel. Golt ’walc’h ’rit on deus
kanton Mael-Karaez.

Ha brezhoneg yac’h ar c’hanton-se a zeue ganti bemdez,
ar pezh en doa dedennet liseidi Katrin Gwern a-zoug ar
wech, hag a lakae anezhe da vout pratikou feal d’an davarn.
Klevet a raer neuze mouezh raouliet Marsel Lossouarn, deus
kanton Mael-Karaez ivez, hag ur banne sonn dindan e fri

d’an eur-mafi, o’n em lakaat da ganafi, war don Bandera
Rossa :

“Republik Fisel ’jomo sonn 'n e za

Republik Fisel ’jomo sonn ’n e za

Republik Fisel ’jomo sonn ’'n e za

Haaaaaag ar gisti zo ba’ Rostrenn a zo ’vit netra.”

Darn zo o c’hoarzhin, darn all o hopal, Kevin Jouan o
vangounellat bier d’ar pratikou hep ehanafi. Gwelet a rae a-
greiz-tout Trifina Jehanno, ur plac’hig fur ha ne lavar grik
morse, o sevel hag o treuziii sal vras an ostaleri evit mont da
geze an adjudant, a zo prest da vont kuit gant an daou archer.

— M eus aon 'm eus kavet, aotrou 'n adjudant.

Sellet a ra an tri lifre ouzh al logodennig-mafi, ha n’he
doa lavaret mann ebet betek neuze.

— Kavet petra, dimezell ? a c’houlenn Marilia Derrien.

— Kavet petra ’oa an SE, hag ez eo Maryse he deus
sikouret ac’hanon da gaout ar respont, p’he deus komzet
bremaik deus Republik Fisel.

— Ha petra eo, d’ho sofij ?

— Schweizerische Eidgenossenschaft. Ar Suis. ’Gaozenn
se e c’hell komz ar galleg evel un eil yezh, en ur ruilhal an
R.

Tennail a ra ar stajiadez he c’harnedig, ha lakaat ar plac’h
da skrivaifi an daou c’her alamanteg gant he skritur pik.

— Koulz eo deomp achuifi evit hi’v, a gonklu ar
C’horbell en ur zigeriii an nor. Kazi seizh eur eo ;
warc’hoazh vintin e klaskimp goit pesort kaoz a oa bet etre
Suzanne hag ar Goarvot. Maryse, a huch-efi evel pa vije
savet un ide dezhaii a-greiz-tout, gwelet ’peus Frangois
Goarvot abaoe dilun ?

Chom a ra an ostizez da glask. Gwashat tra bezafi gouest
da asurifi pegoulz e oa deuet da ziwezhafi ur pratik a vez
gwelet kazimant bemdez.




Pemp dorn d’ar maout

— N’on ket sur, nann. Bremail pa larit din, ’'m eus aon
n’eo ket bet amaii abaoe tri devezh, abaoe dilun, pa larin
mad.

— Booon.

Treifi a ra an adjudant ouzh an daou archer yaouank :

— Klasket ’vo gwelet ane’afi a-benn arc’hoazh kentaf
tra, ha i’e Claude C’hwitorell. Ha ret e vo gwelet an dud a
70 é chom war ar boulouard evit klask gout deus pelec’h e
teue Suzanne ha da belec’h € oa o vont.

Mont a ra er-maez gant e zaou akolist. Mont a ra kuit ivez
un nebeud liseidi, pafisionerien anezhe, rak seizh eur
tremenet eo ; deuet e oant d’ar C’hantolor da guriuzennifi
evit un darn vad anezhe, ha klevet neuint peadra da vagaii
kozh kaoziou e-pad un nebeud eurvezhiou c’hoazh. Ne
chom nemet un dornadig tud ouzh an daol-gont, Jos
Gwegen, Marsel Lossouarn, hag un nebeudig labourerien ha
retretidi all, Jef Parantoenn hag a zo deuet da c’houlenn un
trede pe ur pevare banne evit netra, mes kaset eo bet da
stoupa gant an ostizez ar wech-mafi. Un daoliad tud en oad
gour, kelennerien en o zouez, zo o c¢’hortoz e vefe digoret o
restaorant, ha c¢’hwec’h pe seizh skoliad zo chomet ivez,
koubladou o deus mizer o tispartiaii hag a yay bremazon
d’ur Boued Buan ha Fonnus da dapout un astez koan.

En o mesk emaii Audrey Korbell a zo o paouez gwelet he
Joran o vont kuit evel un tenn etrezek e lise da seizh eur hag
a zo bremafi o klask gouzout daoust ha talout a ra ar boan
kendalc’hen gant ur paotr hag a ra ken aezet-se e choaz etre
hi hag ur goan kollektivite ; ouzhpenn-se he deus c’hoazh un
nebeud keleier da silafi er gaoz, bremaifi pa eo aet he zad
war-raok. En he c’hichen eo azezet Courtney Pustoc’h, ur
plac’h vras blev melen, hag a zo chomet abalamour da
Gevin Jouan, mes gwelet a ra anezhaii a-bell hepken, okupet
ma eo-efi betek-henn o sachafi war ar pomp bier ; hag efi ne
wel ket anezhi morse, siwazh, kaer he devez lakaat he

bouton kof da heoliafi, betek dindan an amzer sin a oa en
devezhiou paseet zoken.

*

Adlafiset ar gaoz war ar muntr gant Pierre Loheac, ur
skolaer war e leve a zo o chom er Vali Armand Robin, en ur
c’harter a-feson eus Lannarc’h.

— Klevet 'm eus e oa bet kavet ar c’horf marv gant
person Lannarc’h. Daoust petra en doa d’ober e-kreiz an noz
etre ar Riboull De Lattre hag ar C’houinell Foch ?

— A, ar pezh ’peus klevet n’eo ket gwir, a respont ar
Jouan a zo o walc’hifi e zaouarn en tu all d’an daol-gont.
Kavet eo bet ar c¢’horf gant Gisele Poulizac, ha kerkent he
deus galvet an archerien hag ar beleg g’he zelefon-godell ;
pezh a zo, en em gavet e oa ar beleg war al lec’h a-raok ar
jandarmed.

Chom a ra ar mestr-skol kozh da brederiafi war efedusted
ar Stad hag an Iliz kefiveriet e degouezhiou ’zo. Ha koll ar
Stad en degouezh-se, n’eus ket da dortal.

— Ma, eme a-benn ar fin al Lohéac, un daolenn dispar e
tlee be’afi memestra, ur c’hast hag ur beleg kozh € veilhaii
ur ¢’horf marv, hag un dra bennaket en e vouezh a ziskouez
re splann e kav kerse al laikard kozh a zo deuzoutafi nompas
bezail bet eno evit arvestifi ouzh an trikon-se.

— Aezet eo d’an dud a-feson laret eo ur c’hast, a droc’h
neuze Maryse, mes anavezet 'm eus bet tud kar de’i, er
skolaj e oan asambles g’he breur koshafi, ha Marsel amafi en
deus bet anavezet he familh i’e. Ha Gisele zo onestoc’h evit
meur a hini deus pennou bras Lannarc’h, ’vit a dra m’he
deus kousket gant lod kaer ane’e ; he zud a laboure o-daou,
an tad war c¢’hopr evel marichal, hag ar vamm ac’h ae war
an devezh. Bremafi ’c¢’h eo war an nozvezh ec’h a Giséle,
mes petra ’chefich ?

— Ya, a boursu Marsel Lossouarn, a zo o klask divezvo
gant un tasad soubenn domm, piv zo bet tamallet de’i ar
muntr diouzhtu, ma n’eo ket ar paour-kaezh nozvezhourez ?
Aezet eo d’an aotrone ha da bennou bras ar Justis serrifi
ane’i a-gaozenn d’he micher.

Skiant vad a ziskouez Marsel Lossouarn a-wechotu, hag
Audrey a c’hell kemer ar gaoz evit embann ur c’helou fresk
ouzhpenn :

— Ar pezh a zo, be’afi zo ur prokulor amafi a zo klafiv o
welet merc’hed er-maez deus o zier ur wech deuet an noz,
hag a gavfe brav lakaat an holl nozvezhourezed, ‘giz lare
Marsel, hag an holl gisti en toull. Ur vaouez hag a c’hounez
he buhez en ur soulajifi ar re all : ba’n toull ! Koulskoude,
Gisele he doa un alibi, bez’e oa g’ur gwaz betek un eur
hanter bennaket, ha n’eo ket ga’n’eus forzh piv, un den
plaset uhel e Lannarc’h, hervez ma zad, mes ar paotr-se en
deus nac’het krenn mont a-du gant testeni Gis¢le, ma vije
bet klevet an istor g’e wreg e vije bet ur pezh reuz, moarvad.

— Pa laren deoc’h e oa onestoc’h Gis¢le Poulizac ’vit an
darn vrasaii deus an dud uhel-se, a adlavar an ostizez.

— Lavar deomp un anv ’ta, a c’houlenn Martine
Keraveg, kelennerez ¢ Per Wilhou, en ur dreifi etrezek
merc’h an adjudant.

— N’eus ket bet diskuliet netra ouzhpenn gant ma zad,
nag anv na micher, war ar gwaz-se. Golit a ran e oa bet
chikan etre ofiserien an archeriezh hag ar prokulor dec’h da
noz, pa n’en doa ket asantet hemaii e vefe laosket ar vaouez
Poulizac da vale. Ar ¢’horonal a lare e oa ret be’afi inosant
da vad evit sofijal e oa chomet ar muntrer da bellgomz d’ar
jafidarmed ha da c’hortoz ane’e el lec’h m’en doa graet e
dorfed.

— Ar saeou ruz-se, prokulored ha barnerien, ar re-se zo
un noueafis milliget, a adlavar Martine Keraveg, deuet da
vout helavar gant an daou Vartini emaii-hi o paouez kas d’an

traofi renk-ouzh-renk. "Pezit sofij deus prezidant al lezvarn a
varnas Philippe Pétain e 1945 : savet e oa bet gant
gouarnamant Vichy ur gomision evit skarzhafi ar juzevien
deus ar melestrerezh-stad, hag ar barner a oa o c’houlenn
ouzh an tamallad penaos ec’h ae ar gomision-se en-dro.
Pétain a oa aet e spered da gantreal abaoe miziou dija, mes
a-greiz-holl e oa deuet de’afi ur berad sklérijenn, ha
respontet en doa d’ar sae ruz : “Memestra, aotrou Prezidant,
e tlefec’h gouzout gwelloc’h evidon penaos ec’h ae en-dro
peogwir eo ¢c’hwi a oa e penn ar gomision-se !”

— Oooh, ya, ar re-se zo un noueaiis fall, a lavar Maryse
d’he zro.

— Mechaiis ne chomo ket pell Gisele en toull, eme
adarre an dimezell Korbell. Ur vaouez a zo o chom dindan
ranndi Gis¢le, ha gwelet he deus ar pratik o vont kuit dre
vras d’an eur a oa bet laret gant Gis¢le, hag e c’hell laret piv
eo, zoken. Ha diwar an daou desteni-se e oar an archerien
hag ar prokulor, a-benn bremai, n’eus ket bet kontet krakou
gant hini ebet deus an div vaouez.

D’ar c’houlz-se eo e teu Jos Gwegen er gaoz :

— Gorto’it ’ta, emezai, klevet a ran ac’hanoc’h € konto

24 diwar-benn Gis¢le Poulizac, mes n’anave’an den ebet...

— Geo, Jos, memestra, gott *walc’h ’rit, Liouba ! a lavar
Maryse, evel ma vefe oc’h ober ur gentel d’ur c’hrouadur
pout e spered.

— Ah, Liouba ? Liouba a anave’an, ya. Liouba zo Gis¢le,
neuzen ? a c’houlenn ar retretad war un ton dipitet.

— Eya, Liouba zo Gisele Poulizac, bet ganet ba’ Mael-
Karaez hanter-kant vloaz ’zo pe war-dro. Ha n’eo ket
abalamour ma lar “Boje moi” ur wech an amzer d’he
fratikou he deus ankouaet he brezhoneg !

{ 3¢

Tintal a ra sonerez ar pellgomzer a-drefiv ar c’hontouer.
Mont a ra Maryse da respont :

— Ya, ar C’hantolor, amaii... Bout zo lod, ya... Gorto’it,
’maon ’hont da c’houl gante...

Stouvafi a ra ar mikro gant he dorn, ha treifi ouzh al
liseaned :

— Selaouit ’ta un tammig, yaouankizou, *maii ket Elodie
Kerhervé en ho touez, geo ?

— Nann. Ha n’eo ket bet amafi hi’v.

Mouezh Maryse adarre :

— N’email ket er C’hantolor, ha n’eo ket bet hi’v tamm
ebet... Ya, klaskit en un ostaleri all, sur e kavfot ane’i...
Kenavo, ya, ha noz vad !

— Ur vamm ha ne oar ket e pelec’h emafi he merc’h,
douetus, a lavar Maryse ouzh al liseidi. Marsen e vefe poent
deoc’h i’e mont d’ar gér, evit ar re email o zud € c’hortoz
ane’e..

— Ehooo, betek-henn eo goullo hon c’hofou, a daol
Aurélie Stervinou, a zo deuet a-benn da sachaii evezh
Finnian Jestin, ha n’he deus ket c’hoant da laosken pesk,
higenn, ha linenn da vont gant red an dour. Da belec’h ec’h
aomp da zebrifi koan ?

E-keit-se zo deuet ur gwaz, daou-ugent vloaz bennaket,
en ostaleri. Pourmen a ra e sellou war bratikou ar
C’hantolor.

— Courtney, da leztad, a lar Audrey Korbell.

Treifi a ra trumm Courtney Pustoc’h gant ar souezh.
Sklérijennaii a ra kerkent bizaj ar gwaz.

— Joél ? Petra out deuet d’ober amafi ? a c’houlenn ar
plac’h yaouank. En em gavet zo un dra bennak er gér ?

— Tra, tra. E oan just o klask ur femelenn anvet Courtney
Pustoc’h, ha kavet ’m eus ane’i a-benn ar fin. Da vamm zo
mil nec’het peogwir e oas safiset achuifi da genteliou da
bemp eur, setu 'm eus divizet ober tro an tavarniou e kér.

— Mil nec’het ? Petra ’c’hoari ganti ?

— Chefichet zo un dra bennak e Lannarc’h ha ba’
speredou an dud, barboulligenn, abaoe dec’h. Gwelloc’h eo
dit dont ganin, 'mod all e vin debret ganti ma teuan en-dro
d’ar gér heptout. Ar seizhvet tavarn e oa dija...

— Se ’ni eo e oan o paouez laret de’e, a bouez Maryse
deus he zu. Ha gwelloc’h e kavan gwelet ane’e o vont kuit
ac’halemaii a-raok ma vefe noz du.

Sevel a ra Courtney, pokaii da Audrey Korbell ha Kevin
Jouan, ha mont d’ar gér da heul he leztad. Tristat tonkad evit
ur plac’h seitek vloaz, mes ba, a-benn arc’hoazh e vo de’
c’hoazh !

An deiz war-lerc’h abred — poent tostaat da lonkafi
kentafi bannac’h “hini du” o devezh goude o dijuni — € oa
Marilia Derrien, an archerez en staj atav, ha Jerem’, Jerem’,
archer yaouank koant, war he meno... E-sav o-daou, harpet
dirak dor-dal “Ar C’hantolor” benniget : digarez dezhe o-
daouig, dezhi dreist-holl avat, da dremen un eurtad en o
unanou, dalc’het ha ma oa an adjudant Korbell gant
interamant un den-kar e bro e wreg.

Savet € oa ar gaoz etreze a-ziwar-benn an enklask,
kentoc’h eget war-fed o darempredou, pezh a oa gwell gante
goleifi gwashaii ma c’halljent pa vezent — pa vijent — e-
touesk an dud evel damaik e-barzh ostaleri Maryse.

— Abred oc’h war vale ho-taou ! eme an ostizez a-greiz
ma oant dedostaet d’an daol-gont.

— Ha savet pell zo, eme Marilia kammet he beg, ha ni
fenoz “paotr a gér”. "

— Fenoz... betek tro an abardaez, eme he c’hoantiz
pelloc’h gant ur mousc’hoarzh teneraet outi.

— Evel daou vreutaer, o riotal ken abred-maifi, eme an
ostizez laouen. Pelec’h mail ho pazh-valan ?

— Breud n’eus ket kalz, na ne vo ket kel a... n’eus ket un
disterig tra da zisaouzanafl 'n nen !

Hag e oant krog da zezrevell doare o diskenn ’ti ar
Goarvot. Pa oa bet kentafl kefridi o zamm devezhiad-labour,
kenkent ha goulou-de’evel a c’hourc’hemenn al lezenn,
‘ouzoc’h a-walc’h.

Soue’t Soaig — Frangois Goarvot, mod a lare e wreg
yaouankoc’hig, deut da zigerifi an nor-dal dezhe — mil
nec’het he den, kenkent all, abalamour dezhi, emezafi outo,
m’en doa goullet gant Jeremy, diouzhtu-kaer, pa oa “chef”,
diank Korbell eta, en em gavout prestik-prest ha "nes daleaf,
a-benn nav eur, en ostaleri amaii ‘giz-maf.

— Me zo ’kas goit avat petra 'n diaoul hoc’h eus da
rebech d’ar paour-kaezh treul ! eme an ostizez, ’tre ma
talc’he dezhe daou vannac’hig kafe tev o tivogedifi war ar
¢’hontouer dindan an treust, p’he doa-hi klevet hag intentet
kement poz bet ’tre an daou bichon yaouank-se, rak krog e
oa da daoler fed d’an deneridigezh nevez a oa diwanet
"treze.

— Kas goiit... a responte houmaii all, archerez (re brim
marteze a-walc’h, hardi’ aet gant foenn domm (korf he
zargazh, respet deoc’h) ’kas golt, mechafis, danvez ar gaoz
bet ’tre hennezh hag ar vaouezig... gwelet int bet ’kontafi ar
gaoz en ur vont maez ho ti, hervez testeni Envel Kervella
“Katrin-Gwern” dec’h...

— Ha dreist-holl hini hounnezh all, Scarlett Bloas,
kafifantenn “Per Wilh”, eme an archer yaouank, a oa bet
boemet-polok gant liviou flamm ar grennardenn-se.

A-boan peurlavaret e damm e oa bet troc’het-lip’e gomz
gant Maryse, a wele a-walc’h ar marvailhou, war greiz ar ru
hag all, diwar he sav a-drefiv he c’hontouer, a-badal heé — 1,
mevelien ar gouarnamant, poz he zud-kozh — ne welent tra

eus pezh a c’hoarveze tro-kein ! Ar bed war an tu-gin, dre-
harz mont war e c’henou :
— Chitet ta !

— Per...

— Tomm ’walc’h eo dit, Soaig ? a hope an davarnourez
d’ar paotr kozh, peuskozh pa larin ervat, a oa o tihanaii
donet tre, bec’h war e saout ha berr warnafi, ma n’en doa ket
bet an archer yaouank amzer da echuifi ar bomm a oa manet
da vougaii *barzh e veg : ““ ...rak 7”

Raktal e oa savet paotred al lezenn diouzh o c’hoazez war
ar skefivier uhel-mat, skai liv gwer-mouk war o gorre, ma oa
erru gwall vlot d’o revr aet friant...

— Deut dre amafi, emezafi d’ar Goarvot, paotr EDF hag
a oa krog da livetfallaat evel dindan an neon.

— Ya, aze ’giz-se, emezi reut, e-serr deren ar paour-
kaezh “treul” — ma oa test hepken g’ar chaiis ! — etrezek lost
ar sal a oa didud d’an eur-maifi, a-badal € oa un toullad
krennarded o c’hoari flip er penn all, war du ru al liseou,
peogwir e oa an ostalidi-maifi e-giz un adti dezhe, pa ne veze
ket, peotramant pa veze zoken, tammou kenteliou pe
diduaiisou all...

Maiiier despet a c’halled lenn war everiez maouez an
ostaleri pa wele he fratikou, dreist-holl un test, o pellaat deus
outi, siwazh, ha hi staget tamm pe damm a-drefiv he
boutikou, dalc’het gant he zamm turgn.

Ya, a lare d’he hiviz dibrenn, ’gozi’ diskrepez : “lec’h
‘maii staget ar c’havr e rank chom da beuriii” — evel a oa
skrivet gant lizherennou alaouret mod kozh war ur pezh
planken istribilh eus ar sol a-us d’ar bar. :

Kement-se a oa o ribotat * he fenn-kokez, a-nes gott dare
pe dost, ha hi o fraofival dre lost ar sal, digarez goulenn gant
ar paotr kozh :

— Petra ’fo ?

— Ur bannac’h heni du ha pas kafe seurez ! eme ar
Goarvot, deut a-benn memes tra da c’hoarzhin tammou :
paret un tamm mousc’hoarzh blin pe aet glas ha sklas siken
war e ziweuz.

— Na c’hwi, ma zud vat ?

— Tra-walc’h e-giz-se, eme an danvez archerez : ma
gwalc’h *m eus bet gant ho kafe !

E fin-kont n’he doa ket gallet diskoutal mann ebet, kaer
“ekouti ar c’heloiou” (ar son-se a ouie kanafi) nag intent
petra ar prepoziou a zisklipe an hini kozh — a bouez bras,
moarvat, pa oa dispaket karned an Nikolaz frink-foar ’tao
’giz ’tao, seul taol ’astenne e dreid pe e fri moan en ti-se :
“pebezh sav-e-fri hennezh !”

Ne oa ket re-holl safisupl : ma ne gleve ket ur siseurt
diouzh o chuchumuchu, ne oa ket start dezhi divinafi avat,
neket kement-se diwar lenn war o muzellou, evel e tae a-
walc’h a-benn d’ober, keid-all a bennou-mezv a veze e-
kefiver ganti ‘pad an de’bemdez-c’houlou, mes kentoc’h o
klask ™ empentaii petra en dije goullet “J.P.” : hennezh,
Korbell, d’ianafi, an adjudant plaen, a oar an doare ; dec’h e
ouie int’rojifi testou diraki, ’kichen ar re-maifi, ar fri-lous
gant e garnedig en e zorn milliget, ne rae ken teukal e-serr
dezrevell doare egile en deze evel-kent hag evel-kent un
tamm-mat muioc’h stumm micher.

Dipit pe finesa en he c’horf, e tae a-walc’h a-benn, da
dresennaii 0 zamm kaoz :

— Abalamour da betra oc’h chomet da gomz ganti keid-
all ? a c’houle an archer.

— "B’lam...’doa-hi goullet ganin he hent...

— Peseurt hini ? (goulenn ar stajiadez)

— An hent-dall. ..

— Mann ’me’ze, emezi.

— Mann ’bet "hend-all ?

— Pa laran deoc’h e faote da hounhont kemer penn-
hent... “Berson” : n’eo ket hennezh an anv drol zo merket
du-hont war ar blakenn... ru ar gaoc’higell deomp
gwechall ?

— Ni eo a ra ar goulennou, mar plij ganeoc’h !

— Ya laouen, itron pe... dimezell !

Hag e oa krog — kement-se a interprete a-walc’h pa
gomze un tamm-mat gant e vrec’h hag e viz-yod, goude na
oa na “latin” nag “Italian”, nemet dre berzh forzhig banneou
“italian” (rom-plouz a gave mat ur wech dre vare en e
vannac’h kafe d’enderv)... Krog an ostizez da jubennifi en
he fart kement poz a zigeje, evel pa vihe jubennourez reizh
war o yezh ha hini ar sinou, mod hiniennou oc’h ober
pelloc’h er Goadegezed — sal vras ar goueliou — war-hed
tenn alemafi, pa veze abadennou zo o vont en-dro...

Kement ha troc’ho berr — un diverr-amzer c’hoari ar
c’hiz-se daoust ma n’eo ket berr-amzer a gemerent, ha
dreist-holl ar paour-kaezh paotr “Soaig”...

Kaout a rae dezhi e oa hennezh da-vat ’testifi, war e le —
hervez e jestrou — ma toue-Doue la’n’he doa graet hounnezh
all ken goull he hent digantaii ha mat pell zo !

Ken luziet ’oa ardremez lein kér — mil-hent-dall betek
kreiskeér...

Ma ! a sofije Maryse enni he-hunan : me gomz deoc’h
deus ur pezh lar-gaou !

Pezh na seblante ket an daou all be’remerket : diflach e
choment dirak digasijenn ar paotr kozh...

Ha koulskoude a sofije bepred, a-nes ober van ebet, da
c’holt da zen ebet : peseurt afivaiis sevel en ur serr ganti,
S...E, ’hed ar ru vras, eeun-tenn, eus traofl kér amafi ’gi-
mafi, ma vez gwelet fraezh pont ar gar, goude ‘vije morenn,
tremen dindanaii ‘biou an ti-gar hag an ostaliriou — e kevaez

ganti, ‘m eus aon, diouzh he min — neuzen a-hed daou... tri
c’hant metr, ken eeun all bepred, betek biojou ar C’histilli e
kreizik-kreiz kér...

Peogwir e lare dezhe, plaen a-walc’h, ’oa erruet un’
bennaket diantao... d’he diambroug kost’ ar gouleier ruz (re
alies e teu ar re-se ru’ pa vez-hi o tremen en he oto flamm-
flimm).

“Genaoueien !” genaoueg ha genaouegez a ve bet gwell,
marteze a-walc’h, pa oa anat dezhi e oant ken ha ken poud
an eil hag eben.

Graet gant Maryse he sofij avat, krenn-ha-kras : pa vefe
aet kuit diwar-dro ar paour kaezh treul “Soaig” EDF e larfe
a-walc’h dezhe, doujou ha doujedigenn, ar “wirionez”, evel
a oa deut warni da vihanail atav.

Ma oa deut hini pe un unan kentoc’h d’he diambroug pe
en arbenn dezhi (S...E), evel a garit, ar penn-noz-se, pe
d’abardaez-noz, mevar, ne c’halle bout... nemet tud eus
anaoudegezh ar paotr kozh all...

Ne grede ket disklipafi an anv na disklériafi den dezhi he-

hunan, goude ma oa splann koulskoude !
" Hardi’egezh he doa kemeret, un daredenn deut war he
spered mil inervet, ha 'n em laret : ar Gwilh...

Eo ’vat!

Mab e dad ne grede ket nemeur, ha bout hennezh unan
mar boe biskoazh eus “blousoniou du” kér, evel a lared en
amzer he yaouankiz bet hag aet pell g’an avel !

Brudet ha gwall vrudet ’oa hennezh pitaod da vezaii
“mous” gant an holl, deut mat gant merc’hed hag all, mar
krede lavaret d’he hiviz. Ha bout tud a bep sort — re gamm
ha re dort, re deurt, mod a lare, o pleustraii ingal-Doue...
Peseurt hini, pa oa dalc’het “Toull-Du” lein kér gant Kabiled
pelloc’h, Ait... hag all ? Ait hag un dra bennak koulskoude,
pa lared “Ait kouskousk” (pe se, diwar micher mamm
hennezh a oa deus ar Vouster, bet flemmet ha bet ganti

“heritaj” digant unan eus ar broiou tomm bet tapet ganti
diwar-bouez e lost). Eno, en “Toull-Du”, un ti ha ne oa ket
da laret kement-se par d’he hini avat, pa zigore d’an eur ma
serre-hi he zamm stal, en em zastume livastred a-bell pe a-
belloc’h, “chas kér” evel a rae ar vourc’hizien eus re an dud
all, rak-kar ebatou a veze, neket bemdez, mes bemnoz en-
dro d’ur “prifis” ha ne oa ket ruz, mes gwenn-kann !

Aze e tle be’an neizh gwesped !

Ne oa ket start d’unan evelti bet ganet ha savet ha maget
war-hed ul lev alese, kreiz-kér Lannarc’h, memoriii doare ha
betek istor kement hini, ar re d’an nebeutaii kont a veve a-
wel d’an holl ’ziwar-goust ar re all.

Cargill, *mit-hu ! a sofije en he zamm penn, erru faezh
endeo gant kemend-all a ribotadennou spered : ya, a-walc’h.
Gant ar re-se e oa aet stal an hini kozh. Mes ar “glaou” — ¢
vern arc’hant : un tu bennaket ’tle be’. Gwashoc’h jeu avat,
eus un tu bennak ’tle dont arc’hant fresk da lakat jeu ar mab-
e-dad daonet da vont en-dro, boas ha ma oa hennezh, mab e
dad, d’ober c’hoari-gaer ha da zismantro gwenneien pezh a
gari !

Sur, ha neket marteze, ’oa hennezh pe re-nes — nes
dezhafi dre berzh e dad mondian hag e ve koue’t diwar lost
ar ¢’harr pelloc’h, na pos’e ve e oa ar plac’h S...E un’eus ar
“gisti” ?

Da welet gant “gastou”... ar c’hazarn !

A dra sur, an holl a oar se, e oa deut barlennad an hini
kozh a-belloc’h ha falloc’h e oa he flaer.

Gouzout a raed “holl”, kériz a-gozh, bourkiz a-ziwar-dro
bet gwazh eus e jeu — penaos e oa savet da binvidig : ober
van da vont mesk ar batrioted kent — mod rezistanted an eur
diwezhaii evel na pet tamm “fifi”, ne glaskan ket faot gant
den na ne glaskan ket kaout si gant patrioted a-gozh evel re
ar makiou du-maf, mes gant tud aet ken prest all da

“emerpeuien” ha ren ac’hanomp, kér hag an dro, her ma
c’hallent, betek an de’fenoz !

Peseurt mod ’ta ?

Sachet d’o zu an devezhiou diwezhafi kent an
Debarkamant lod-kaer eus parachutajou an Amerikaned,
graet ganto tostafi ma c’halled ouzh kér Lannarc’h, graet
kent kost’ar brug, war du Chapel Maodez, e-kreiz lanneier
ar Menez, le’ma oa he zad ’stourm ha neket d’ober van pe
azvan, evel ar re-mafiol, me warant deoc’h !

A ’ta, gant ar pezhiou-arc’hant-se, laeret pa vo laret, e oa
bet prenet gant hemaifi, marc’had-mad-lous, tachenn ha
betek chapelig ar Brotestanted e bord ar stér. Ur farsite ober
e zemeuraifis er chapel gozh !

Tammig ha tammig, aet ar stalig da stal vras, gourstal
siken, bet gopret gantaii enni tost d’ur c’hant a dud, o geizh,
poent zo bet !

Ne oa ket trawalc’h d’an hini kozh, yaouankoc’h d’an
ampoent, kignat tud e vro goude sunaii gwad o zadou a oa
bet ’c’h en em gannaii a-enep “ar re ’maon ’konto deoc’h
deus outo” (poz an tad adarre). :

E-pad ur pellad e raec monedonea, trafik ha lavig, etre e
doull e goueled P... ha kér Bariz, lec’h ma rae kofivers
memes mod : boueta ar Barizianed hag ar Parizianezed,
marnaoniet war-lerc’h keid-all ; an dra-se zo bet : ar
pinvidig da binvidikaat, goude ma ranke re all — evel hec’h
re — chom en o stad. G’ar vezh ! Mezh ganit, Gwilhosou
brein !

— Aet omp !

— Ha me ’e’, eme ar paotr kozh, tres dipitet warnari.

E oa-hi dre-harz laret dezhe “gorteit !” pa oa chomet da
nec’hifi, ha daousofijal : ur wech all e vefent gwelet, o
adjudant d’o heul pe en o serr. Petra a ve ar sklaerafi tra ? Ne

vern : emsavoc’h tevel dirak ar Goarvot. Un den ’vod, mes
lafichennet, mar goar...

Bremaii, pa oant aet, distanket tud yaouank ar penn all —
se zo kaoz he doa gallet chom a-boz da vagafi sofijou :
’troiou nav eur hanter evel a verke he horolaj e veze dibres-
kaer — ma oa liproc’h he spered, disammet, gouest da zaspun
he mennozhiou brelliet bet riboul-diriboul e-pad un
hantereur—mat.

Nebaon, ne oa ket echu an devezh... evit hini ebet !

Betek kreisteiz avat, gras ganti kaout Kevin, paotr a-dres,
o kemer he flas e-pad an hanter penn-devezh — un hanter
penn-devezh a rae e-giz-se mintin hag enderv, mare he
zamm diskuizh, kousk-kreisteiz ral a wech pa veze erru tro
mare merenn. Setu he doa gallet distokafi ha mont da
“geverdia” (kefridiou evel a laront ‘tro aze) : yo d’ar “gér
vras”, mar plij ! Tro-gaer marteze a-walc’h da resisaat poent
pe boent eus ur gelennadurezh hag a lake anezhi gwall
nec’het : petra pounneroc’h d’an nen eget sekrejou kozh da
zougen eviti evel a oa ?

Arabat danevell he meno, ken buan all. Padal n’eo ket re
da neb a gar, sur a-walc’h, klevet he mouezh diabarzh oc’h
resizafi petra ’oa bet hag a oa bepred he santimant : la’het,
mouget gant he seizenn pe me ’oar petra, € oa bet houm’all
gant tud eus kér, ya, Lannarc’h : chas kér, pa laran, ’kichen
takad an Taoliou Bazh, lec’h a ouie ar re “jeun” en em
va’hata lies gwech, pa gustume paotred kalet “c’hoari
’vazh” eno gwechall, evel a lare c’hoazh ar re gozh-iou.

Stummaii a rae traou en he fenn bewech ‘teue da adsoiijal
en afer-maii, ken gwadek : goude kimiadet diouzh ar paour-
kaezh Soaig, da belec’h e oa aet hennezh ?... war e giz ha
war e dreid, moarvat ! e oa bet renet plac’h he sac’h-kein
dianket, beajourez ar goaiiv deuet eus pell pe belloc’h,

’tram’an tu all, mil-hent-dall mar karit, ha tortet war ar plas
nepell diouzh porzh ar person ’tre an ti-sine — pebezh
sinemaiou ! hag ar vered war-zinaou. Eya, war-hed tenn
d’un toull-bez, ma ne vihe ket luduet en ti diouzh se,
pellikoc’h.

*

Keit ha ’oa bet Maryse ’c’h ober he zroiou e kér
Lannarc’h, sioul-ha-sioul, evel ur gazhez war an erc’h,
siouloc’h eget kiz-ha-kustum, kit da glask perak ! ne oa ket
degoue’t kalz a dra en ostaleri, dalc’het gant he mous.

Boa... en dic’hoiit dezhaii avat, ’m eus aon.

Peuzgoude kreisteiz, ne oa ket deut Maryse en-dro ha
dleet d’ar paotr yaouank, a oa “gard” el lise eta, hanter
amzer e-pad pemzektez, distreifi d’e ched, e oa difluket teir
pe beder blac’h yaouank prest da vreskennafi hag azezet
buan en ur ¢’hornig. Teir ken da gentail : Scarlett Bloas —
ugent vloaz siken evit-an-deiziou, emezi, Courtney (klevet
he fegement ganti en neizhour — pulloc’h da merc’h ar
Pustoc’h !) hag Aziliz ar skol all.

Prestik goude e oa degouezhet, founnus ha dre bres,
distruj he doare merc’h an adjudant, Audrey...

Raktal, kent dezhi kaout tamm amzer da daoler he fouez
na da “laret he friz” — pezh a faote dezhi evafi — d’ar paotr
Kevin balc’h e ¢’henot, e save ar memes goulenn gant he
c’hotriaj mantret : “petra ’c’hoari ganez ?”

Ha hi ha diskordafi da ouelaii. Blejal forzh ne rae ket na
garmat bugel pe sklankal evel merc’hedigou o tifronkal g’ar
boan-galon, ur glac’har bennaket deut warne a-greiz holl ha
gouelafi dourek-tre didrous-kaer.

Ken alvaonet e oa bet an teir all ma oant tavet mik : roet
peuc’h e-pad ur poulsad, alvaonenned !

Ne grede ket d’ar paotr — paotr ar c’hog na tostaat ’darre
na hopal dezhi, nebeutoc’h c’hoazh dec’helvel anezhi da
c’houll ganti an doare.

Ne oa ken gortoz d’ober, gortoz ar barr da dremen ha mat
pell zo ! '

A-benn ur c¢’hardeurig ma tivere he foan-spered war he
chotou evel jistr o redek wa’r leur e oa refechet.

Dinec’h-kaer Kevin ivez : a-zefot klevet doare he jeu eus
penn ar c’hontouer ma lavige par ma c’halle, e c’houllfe
gant he servijer a oa nevez degouezhet ’barzh an trapig
dres : an Abask :

— Petra a c’hoari ganit, drolenn ?

— Chit ! eme ar paotr d’e roched, erru gleb-par-teil, pa
oa degouezhet Maryse eus an “ti-boutik”, sed eus ’drek
speurenn al leur ma oa pozet koataj distrantell ar ¢’hontouer.

— Petra zo nevez, paotr Kevin ?

— Kalz traou, mes ker int, emezaf e-skeud ober fent.

— Neventi zo ganeoc’h-hu, merc’hedou ?

Adkrog Audrey da skuilh daerou, mar gouie, e-keit ha oa
pellaet paotr ar c’hog dre an toull-dor a-drefiv. Neuze ’oa
tostaet Maryse d’an daoliad merc’hed, an Abask en o mesk
— ne oa arval ebet da valafi kaoz — e-sofij diboaniafi ha war
ar memes tro kuriusa, ’m eus aon : gonit tammou tachenn,
’tav ’giz tav !

Ne oa ket bet pell eben, merc’h an adjudant, o tistanafi ha
cheriset he fennad-blev lufr gant dorn flour an ostizez
choulas :

— Arabat kaout kement-se poan, pe doan marteze ?

Ma ne gomze ket kalz, da gomails, na bet tamm amzer da
gontafl an doare d’he c’hamaradezed — ha gwazh dezho, a
¢’hallit kredifi — he doa istimet € oa emsavoc’h dispakaii he
zrubuilh war an tomm, en ur bilbern, evel diskargaii teil en

toull-karr, d’ur poent ma oa peuzgoullanter an davarn ;
goude debret o lein er c’hantin e teufe yaouankizou da
c’hoari kaer e-pad o zamm dihan, ma n’he doa ket c’hoant
gwall galz d’en em ziskouez distronk, ruziet he daoulagad,
dirak kemend-all a friou-sav.

— Ya, setu, emezi : me ’vo peurla’het gant ma zad...

— Petra zo kaoz, eme unan, dispalet ganti ar Maryse a oa
o vont da c’houll ar memes tra a-ziganti.

— Mai-toun ’vin...

— Ha ’ri petra ?

— Gourdrouzet ha gour...

— Ma n’eo ken gour, a zivege Maryse, sederaet, ha hi o
vousc’hoarzhin, ne vo ket kentafi gwech dit, moarvat !

— Nann, me... )

Ha hi krog da lefivail adarre, dour e-leizh, gwashoc’h
eget biskoazh, neuze krog da beukal...

Petra ’oa bet, neuzen, hervez sofij Maryse ?

Audrey Korbell a oa daleet, chomet da ruzal dec’h da
noz, un dra dibaot pa oa urzhiet-pizh kement tra, euriou lein
ha koan, e ti he zud, evel a zegouezh a-walc’h pa vez un tad
stenn, hag e ve ar C’horbell e ve !

Moarvat, eus an dra-se ne oa ket sur, e oa aet he zud, tad
ha mamm, keit ha mont di, da gousket ‘ti tudaj gwreg J.P.
kostez Gwengamp pe hiroc’h, a-benn bezail war ar plas da
vont d’an interamant an de’-maii eta — Ma oa dishual ha
digabestr an ebeulez, laosket he brid war he mouefi, kazeg
ebet da herzel he zapout, Serber ebet da ziwall treuzou he zi.

Ken kaer all, ne oa ket sur Maryse kennebeut, goude
debret tra pe dra en unan eus an ‘estaorafichou (mar gallan
laret kement-se anezho : traou “buan ha mat”, peurliesafi
servijet difounn ha fall-du e fin-taol) e oa-hi pefiseet en
“Toull-Du” a oa meneg deus outafl bremaik.

Pe he doa kavet kamaradezed, peotramant kozh-
kamaradou, re skol pe diskol, skolig-louarn mar karit, pe e
oa bet lorbet ha dilorbet gant un tourc’hpaotr pe lubanet gant
un targazh yaouank bennaket eus he oad... Ne laran ket e oa
hounnezh ur “wiz kozh” o klask tourc’ha : nann laouen ; ar
pezh a veze laret g’an dud a-zoare, betek en o galleg-bro
ahont a-ziwar-goust ar merc’hetaj a veze du-hont o nozata
eo poziou evel ar re-maf :

— Gwel’t 'm eus da geniterv... ’targasha ba’ ti Ait.

Audrey, ma ne oa ket tres “gwiz” na “kazeg” warni,
evelkent, ne veze ket droukhefivel he stumm ouzh ur
gaouiskenn (ur gazhez a blac’h) o klask ton ma fell deoc’h,
e chake an ostizez etre he dent.

Ma ! Eno derenet pe en em gavet gantafi, prifis gwenn, €
oa graet ganti gwall-rafikontr, 'm eus aon : kejet gant ken
gwazh gouenn ha Gwazgwenn an ti all, tudou lo ! Un den
yaouank parfet ha trubard, ken treitour “martolod” ha ma
c’hall raspaotred evel a vez lod merc’hed bremafi bout
gwidal — sofijezon Maryse atav.

Sed amafi an depegn he doa graet d’ar c’hafifantenned all
en-dro d’an daol :

— Peuzyaouank al “lankon”, war-dro pemp bloaz warn-
ugent, melegan, tres studier warnafl, gwisket evel tou’n
dud : porpant ler du a-vod, krezenn wenn, bragou jean
dilivet... mes blev chutet.

— Gwiskamant kalz paotred eus hoc’h oad hag e oad,
end-eeun, blev hag all, ’elbike Maryse.

— Ha penaos en doa boulc’het an dorzh, eme Courtney,
ken blizidik he doare ’tav ’giz ’tav ?

— Kinniget din mont da evaifi peb a dasad. Sofij mat-tre
’m eus eus ar ger : kafe, a gave din !

— Loukez ! Doc’h Langoned ’tle bout ’ta neu’n, e oa bet
Maryse dre-harz respont, mes chit avat : gwell delc’hen an
dra-se evit tud a vicher...

Setu, a van da van ha, ma n’eo ket eus merenn da goan, .

eus adkoan da fiskoan. Liquide hepken ! e oant chomet
d’ober o geizou, evel un durzhunell hag he far, e-serr lonkaii
ha lonkafi adarre, ha traou krefiv-mat... Hi bepred rak gant
hennezh n’ae ken traou divoeson, emezi, na ne vutune ket,
tamm fum ebet, a lare, bleupenn.

Ken a oa deut mare an disparti diouzh an ostaleri noz, an
“Toull-Du”, troiou div eur marteze a-walc’h. Kériet ti an
adjudant. Kousket ’doa-int asambles, en he gwele rez nevez,
na petra ! Kemeret tammou plijadur. Farsite e aozafi an deiz-
mafl : netra bet gwelet, netra n’eus graet !

Beuz !

Gwelet hennezh “lankon” ’filochafi kuit toutek ’skeud
mont dre gaerig eus ti nevez ar jafidarmed.

Ret diskuliafi ar wirionez d’he zud, abred kentoc’h evit
diwezhat, keufi d’an nen, kent d’ar flatrez ober : Derrien, an
Derrienenn brein-put, eo kentaii tra a rafe pa errufe he re
gozh du-se, ’gozi’ sur !

Ne oa ket gwall dra evit fed ar vamm : tamolodet en he
lojeris evel ’vez souchet lapined en o c’hraou e kave gras
gwelet he merc’h o frinkal-difrinkal e-skeud ober pezh na
c’halle ket na n’he doa ket bet spered d’ober stank gwech
ebet kent bout dimezet hag eureujet da vare he yaouankiz
flamm.

’Fed an tad e oa skoempoc’h avat, ma kave dezhi e kleve
dijaik e vouezh oc’h int’rojifi rust :

“Piv ? Piv hennezh ?”

Flaer a oa en he loerou, ken gant ar marsofij eus ar ¢’hoari
da gaout, ken gant diougan imor fall he zad.

Mar be hennezh ar “la’her-tud”, poz kériz endeo ha bout
drouglazhet ken un unan : “S...E” — daoust ha ne oa ket
tra-walc’h avat da sachafl ar gaoz war he lerc’h an dro-
mafi ?

Ne ouie ket —na n’o doa ket gouiet an teir all kennebeut —
petra da sofijal war an tach, diouzhtu-dak. Chom a raent d’en
em chakat, goullanter o sell evel da vare traou ar miz a gave
ganti — Maryse, ar vaouez re fin !

— Pet gwech ’c’h eus graet ayaouic ?

— Ro peuc’h din, te, g’an dra-he ! eme Audrey etre
c’hoarzh ha gouel adarre gant bourd ha fars eben.

Ne oa ket brav degas seurt komz, mantret evel a oa o
c’hamaradez bet gwazh eus se, gwazh pe gwell ? Padal,
distaget ’oa an teir all, war-bouez Courtney, da c’hoarzhin a-
leizh o genou ruz-pok ha dalc’het da sklokal pe da skrignal,
pellik amzer war-lerc’h.

— Kompren a-walc’h a ran ar poz, mes n’intentan grik,
eme Varyse, o kas gout deus petra ‘oa kaoz !

— Lar dezhi ’ta, eme Audrey, ar plac’h bet diharpet gant
Courtney da Scarlett !

Kera’ (lesanv Martine Keraveg, o c’helennerez Istor ha
traou all) e oa deut ganti ar bomm-se.

— Na petra ’ta, merc’hetaj ? eme an ostizez, krog da
uzafl he zamm pasianted.

40 E berr gomzou, ur wech n’eo ket dalc’hmat, padal adarre
zo ur rebech, e oa bet disklériet dezhi e oa aet Kera’ pell
adarre gant he distroiou. Ar we’-mail avat "oa ur fent klevet
anezhi, m’en asur deoc’h :

En amzer an “Tad Mad” (sic : Maner hag emaii e doull-
bez e Plevin, tal-kichen al lise, na petra ’ta), doujet g’ar
Bonedou Ruz en amzer ar grougadeg... Peseurt kantved
deoc’h ?

— Ugentved ! eme un imobu, a oa e dad o c’hoari *barzh
ar gar : hennezh ’oa talbenn kazetennig ar gomunisted, an
nemorant pa oant koazhet ba Lannarc’h ken gwazh ha
gwashoc’h evit ba lec’h all...

-— Loeiz XIV, roue ar Frafisizien, re-bar d’an Heol
splann ! he doa respontet plac’h ar brezhoneg he-hunan a-
walc’h el lise-se ma kelenned traou galleg en galleg.

— Ma, a gendalc’he eben, mestrez-skol ruz-tan evel a
vez darn ha yen-du ouzh an Iliz, anat deoc’h : na bout ’oa
meurbet-devot. Maner hag e re, santel pe disant... ne vezent
ket selaouet pe heuliet gant parrezioniz Lannarc’h d’an
ampoent, pas kalz muioc’h evit defivedigou ar person,
Kerloc’h...

— Kériz a faot deoc’h laret !

— N’eo ket aze 'maii an dalc’h : stank a-walc’h e veze
prosezet ouzh ar yaouankizou, traou brell, mabou
denchentiled a-ziwar-dro a ouie kefisal ar merc’hed dindan
oad, mitizhien hag all...

— Petra eo kerisal, dimezell ?

Ne oa ket seizhdaleetoc’h eben o respont : c’hoari, evel
c’hoari koukou g’ar Bigoudenned !

Kuriusaet kalz skolidi da neuze... ha forzh skoliadezed.

— Penaos ’ouzoc’h an dra-se, c’hwi, ur penn-galleg
ac’hanoc’h ?

— E-serr labourat war ma zezenn — he rimadellerezh e
oa, kement ha plantaii pouf dirak fasou ploukedigou
Lannarc’h — gant ur c’helenner Istor eus Brest ; goulet
sklérijennafi anezhafi war-fed ar poz-tefival a gave en
noterachou pe diellou ar varn...

— Ayaouic ? Brezhoneg eo ?

— Yawohl ! emezi dre fent : klevet 'm boa an dra-se
diouzhtu gant gwreg ma aotrou (perc’henn he zamm lojeris
dister e kér), pa’m eus goulet ganti an deiz war-lerc’h end-
eeun.

— Petra neu’n ?

— “Ai” a vez sklanket pa vez poan, emezi ; setu, diwar

199, ¢

“ai”: “aiou” !

— N’eo ket “oiaou !” evel a vez laret eme ur paotr,
gouher a-walc’h, broudet gant he c’haoz.

— Nann : se a glevan ken alies ha bemdez eveldoc’h e
galleg, er marc’hallac’h pe er supermarc’had...

— Petra an dra-se "benn fin ar gont, “aiou” ?

— Gwellaii doare... lakomp ’vijec’h derenet davet
barner-a-beuc’h pe... a ve... orgasm !

Me ’respont deoc’h e oa bet talc’hari (“chalivari”) er sal-
skol. Mes n’eus forzh : kelennerez vat Kera’, setu ne veze
nec’het den ebet gant se, na hi nebeutoc’h c’hoazh.

— Graet ’feus ayaouic, ma flac’h ?

Prest Audrey da ziskordaifi da veogal an dro-maii, ma oa
bet ’pad ur predig o sinal gant he daerou puilh.

* *

Amzer din, a ravode Maryse en he zamm klopenn,
memorifi ar c’hontekst evel a lar ar staoterezed-se : erru
pounner ar paour-kaezh matezh yaouank abalamour d’an
denchentil likaouer, pitaouaer pe gastaouaer, aze edo an
dalc’h adarre ; setu, a-benn kondaonifi unan bennaket,
kement hag ober skol d’ar re all diwar ar skwer vat, e veze
roet fed d’ar c’hri-se, a oa prouenn a-walc’h eus o zorfet
gant ar varn. Rak, a-benn ma veze fritet karantez “buan ha
mad” en ur mod, dindan un nor-borzh kostez ar “mil-hent-
dall” ahont, en tu all d’ar ru vras, ha betek dindan porched
an ilizou, a rahouenne an ostizez gwall soifijus, penaos

‘prouiii an dra ?

— Ret gortoz sikour an ADN ! a lare ur skamboullig blev
hir, kement hag ober goap war e veno.

— Dont a ra ganit, Christopher (un tamm mat feufeur
ivez, pas ken Krist-se), hag e ve ’nes gott (respont Kera’) :
gant un’ eus kér, mab ar Meur, eo bet kavet pe gwellaet

diantao doare an ADN benniget, ma ne ouiec’h ket an dra-
se "hanoc’h ! :

ADN, an dra-se ’oa dleet da “beg-e-dok” be’deut spered
anezhaii ha klask atav : “alato, Chelgenniz !” e oa-hi e sofij
divegal d’an Nikolaz c’hoantus a oa, herve’kont, eus an tu
all da Landi, ’is bro ar juloded.

“Ayaouic !” : perak ’ta ne glaskent ket diouzh tu
merc’hed a vicher deus ar reter dres bet ‘pitaota, chomet
gwazh eus ur c’hoari-daou. Da ’ve furchal bouzellou
hounhont a-benn gotit hag-efi ne oa ket “krog” !

Deuet kreiz an endervezh, ma oa distroet paotr hir al lise,
Kevin, a veze oc’h ober ar mevel tafis-tafis. Mil rekouret an
ostizez a oa erru tri mil inervet, gras ganti nompas chom da
ziskuizhafi, mes mont en he zro.

A-boan ma oa soflj ganti be’ dalc’het banne da zen.
Marteze a-walc’h he doa graet, ‘nes goiit dare avat.

Na bet amzer na c’hoant, se’, da chom da gontafi an doare
d’ar c’hrennbaotr-se a vefe milfougeet; Pet mil dre just
henoazh ? ’kontafi an dra-se d’e dro d’e gotried. Evel ur
veradenn eoul war ur billig c’horet. N’on ket un teod
milliget ’velte, gwrac’hed ar boulouard ! a lare d’he
chupenn a oa o paouez gwiskaii da vont...

E-keit ha ’oa aet Maryse d’ober un tamm tro eta, re
ziwezhat da sofijal ober kousk-ahez pe hun ebet, ne zihane
ket Kevin da wenanal dre ar sal etre delc’hen chokolad
tomm da lod ha bannac’hou bier d’ar pratikou, kustum da
zont d’an eur-se da lonkafl war o flijadur.

Tro an abardaez, c’hwec’h eur, deut plac’h an ti war he
c’hiz, setu e oa degouezhet an adjudant daveti. Tres fumet
war hennezh gradet, ken ha ken, da heul un Derrienenn
mezhik.

43



— Petra a c’hoari gane’c’h ? eme an ostizez lirzhinaet, en
ur ober van da c’hwial he c’havadenn.

— Aet an traou war o genou.

— Peseurt mod ’ta ?

— Bec’h deomp mont, Janin ha me, lev ’pad ur penn-
devezh, hag aet an traou a-dreuz penn-dre-benn !

— Ur penn-nozvezh ivez, emezi.

— Ya... Petra ’deus kontet Audrey dit-te ha n’houl ket
disklériafi din-me ?

Re hir e ve dezrevell pezhig zo bet ezrevellet c’hoazh.
Berr-ha-berr *oa bet adkontet pezh a gare... Pa gave ganti
’oa hennezh al “lankon” ur paotr ouesk, *benn ar fin : un’ a-
vod a-walc’h, ma ne vije ket Audrey an hini a oa kouezhet
war e beul-karr !
‘ — Peseurt droug, J.P. ? Me ’m eus graet na pet gwech
‘ gwashoc’h, ’ouzoc’h a-walc’h ! Na te ?
| — N’eo ket ’walc’h an dra-se, Maryse... emezaii, lure
| gantafi da vont pelloc’h gant ar gaoz kazus-se.
— Na c¢’hwi, emezi ouzh an Derrienenn an dro-mafi,
kement ha dichekal anezhi ha kant-difial anezhe ?
—_— — Re vat ’c’h anavezan al lapous ! eme eben flav, pezh
i a oa ur gomz a re, marteze, war veno he chef.
— Re vat : deus be’bet ’c’hoari... ?
— Mar plij, itron ! Kentafi gwech klevet ar poz-se profet
dezhi ! N’eo ket ma zres !
— Koulskoude e tegouezhfec’h gwelloc’h gant hennezh
evit ma merc’h, eme an adjudant...
Hag en ur droifl ouzh Maryse, ’gozig e pleg he skouarn,
e kuzulike dezhi anaoudegezh kozh, na petra ne oa hennezh,
al “lankon” kontet fall, ken un tamm “flikaj” yaouank oc’h
ober e staj kentaii.
— Peseurt mod ’peus gallet gott ?
— Intranet hon brigadenn e Kastellin...

— Ale, bon !

— Ya, eme eben, stajiadez betek re, evel pa vije ret
kadarnaat komzou ar chef.

— Dre benaos eo bet anavezet ?

— Dre... gant houmafi, just mat !

N’en doa ket kemeret J.P. amzer a-walc’h da dreifi e
deod, seizh gwech siken defot nav zro, en e veg ma oa deut
gantafi krenn-ha-krak. Ha ganti da heul. Displeget berr-ha-
berr e oa bet skoliet hennezh re fin asambles gant he c’hoar
yaouank hag e oant bet ’c’hoari ’sambles meur a dro d’ar
poent-se. Ne oa ken delc’hen da c’honit tachenn.

— Oc’h ober petra maii hennezh dre amafi, nag a-berzh
piv pe betra ?

— Sed aze pezh ’o vont da c’houl outafi, al lardienn
daonet, eme an adjudant, droug en e... vouezh.

— Diouzhtu-kaer ?

— Ya, pa laran !

— Amaii ’r c’hi’-maii ?

— ’Rin ket : laket 'm eus dastum hennezh a vo derenet
d’an archerdi.

Hag aet an daou grip, ozhac’h-meur ha dimezellig, dipa-
dapa etrezek an archerdi, mar gouient, evel an diaoul o vont
en marc’h, ur bleumpenn war e gein, sag ar Velin Veur.

Ne oa ket kozh an deiz pa oa deut J.P. di war e giz.

Seizh eur met a-boan ’c’halle be’, kent mare koan, sur, pa
oa degouezhet gant an daou all a bep tu, evel Job ha Lom.
Souezhet Maryse : ma ne oa ket spouronet gant hentez,
nebeutoc’h c’hoazh gant ur bitous bet fraeet ganti war e
feuskennou kent, oa laket nec’het memes tra gwelet hennezh
beg-e-dok, o tont ken stank d’he zrapig, lec’h da sachaii
brud fall pe ar “gaoz” war an ostaleri, hentet gant kemend-
. all a yaouankizou direzon ha bout divlam evel an oan war-

fed ar muntr mes gwall dechet da fistilhat, betek dirak tud
hini pe hini anezhe.

Ne oa ket lec’h da vout trubuilhet, mes nec’het tammou
memes tra ’fed ar “vrud vat” e toull an nor...

Deut ’oant, an Nikolaz pefiver e liv, da ditourifi e-mesk
kamaradezed Audrey, mar karhent reifi o zesteni, daou pe dri
a oa bet troet dec’h da noz en Toull-Du.

— Hag al “lankon ?”

— M’en dare petra da sofijal diwarbennafi, eme ar
memes intourdi, en e luc’haj dezhafi e-unan.

— Kontet deoc’h doare pe zoare eus e droiad ? a ¢c’houlle
Maryse, darbaret he spered : diouzh un tu e ouie a-walc’h ne
oa ket bet gwelet en he zi — na perak ’ta e vije deut di ? — ha
diouzh an tu all e c’hoantae klevet peseurt jeu a oa gant an
ostizien all du-se, e kenkaz e vefe rivinet he boutik.

— Un dra zo sklaer, evel lagad an naer, eme J.P. : kontafi
’ra kozh kaojou.

— Penaos gott dre sur eo krakou int ?

— Kontet ’n deus din an dra-se a c’hallan adlaret disoursi
peogwir n’eo ken kozh kaoziou eo e oa war e staj kentafi
amafl "gi’-mafi "pad eistez, e vision kas goit hag-efi eo gwir
ar wirionez : e ve bet... ne lar ket “laeret” na “skrapet”...
bogodet glaou gant tud o c’hoari war ar brezhoneg. ..

— Perak ne ve ket gwir...

— A gred dit ?

— Ya laouen... na te Jaouen n’out ket deus Poullaouen !

— Barrekoc’h ’c’h en em lakafes evit “beg-e-dok™ ?

— War ar stank pe ’tal ar forn e vez klevet an neventiou,
den kaezh !

— Ar mod-se ’lare ar vamm ivez... Gwir eo e oant deus
memes kér !

— N’eus ket ken ster-gannaii na stankou, na ferniel da
boazhat bara ; da belec’h e kav dit e vez kaset ar marvailhou
da werzhan, ker-ruz ?.

— Al lise !

— Tra!

— Petra ’ta ?

— Klevet ’m eus... a-berzh-vat la’oa traou prevez,
“politik” ’barzh war-briz... :

— Droukfiz ’m boa deus kozh kaoziou hennezh, stajier
beg flour, bremaii on sur e oa an istor en deus kontet din ur
pezh gaou livet ’fetepafis-kaer... eme an adjudant, prest da
godianafl gant Maryse.

— Penaos, sur ?

— Laret ’tae eus Roazhon. N’emaii ket en SRPJ avat, na
ne sell ket aferiou “gwenneien” deuse.

— Soiijet *'m eus ’d-ar-wech ’foute goap deus ho kenou,
eme an Nikolaz, ken milzin all.

— Deus Pariz e rank be’ deut, eme an Derrienenn : dre
eno emafi an holl skoliou a gas friou-lous, stajidi a felle
dezhi laret, da ditourifi 'nes riskaii o buhez evel ’vez lec’h
all ‘touesk bandiou bras...

— Perak ’ta ne glaskes ket goit dre just piv eo ha deus
pelec’h e teu ? eme Maryse.

— Klasket *m eus, pa laran dit, mes n’eus bet kavet seurt
ebet war e anv.

— E anv ?

— Fanch Ar c’halleg, a-hervez... hervez e gartenn-
bolis...

Ne ouie ket ken an adjudant daoubennet petra sofijal ; nag
an daou all na raent ket micher eus se, sofijal.

Aet J.P. hag e goskorig, goude bet ’sevel testeni unan a oa
bet tremenet dec’h da noz dre an toull all : pegeit ’oas

chomet ? °N hanter-eur — deus kostez Rostren henhont ; ar -

c’hiz-se ’lare eta, mod e doull-kér... Deut spered d’unan eus
ar glianted, ar C’hwitorell, pario, eus un dro-gamm all bet
graet gant tud ar bolis-kuzh :

— Un den ar mod-se 'm eus bet tro da welet o titouri’
mod ma lare, just a-walc’h, en e vrezhoneg, ken koulz hag
hoc’h hini...

— Pe da hini, a responte an ostizez.

— ’Verna ket din da gomplimafichou : te zo ’vel
merc’hed Rostren’n a zizol’o revr da c’hol’o fenn !

— Peseurt kelou e oas prest da zozviii ?

— Pell a-walc’h zo deus se, tregont vloaz pe dost, ’oa
Mamm o chom er memes kér ha mamm-gozh ur grennblac’h
hag a oa strobet, jolbet ! gant ur paotr kaset d’ar bidouf, un
tamm penn-Breton, mar karit ; ne gav ket din e oa ur penn-
brezhoneg ; padal ne ouie an hini gozh aleshont, e-kefiver
gant tt Mamm, en tu all d’al leurgér, poz galleg ebet...

— N’on ket re-holl souezhet, d’ar poent-se, amzer Jiskar,
eme an ostizez.

— Ma ! an hini a veze war-dro, brezhoneg bras gantaii...
debret 'm eus e anv : falc’hun pe sparfell... nann, n’eo ket
logotaer eo... war beg ma lafichenn e oa koulskoude...

— Petra ’vern e anv ?

— Prei’... lonket ganin, mallozh gast !

— Dibriii pe lonkaii a rez anezhe ? Lapoused preizh pe o
bouetadenn ?

— Lonquer avant d’chaquer, a responte en ur farsal en
galleg saout : hemaii ivez a ouie an doare.

— M’en dare ha n’eo ket ar re-he anoiou eus ma Bro-
Leon : du-man ’z eus Falc’houned ha Sparfilli, evel ma vez
lavaret, eme an Abernot, paotr an tren bihan, deut drev.

— Leon pe di-Leon, ne verna ket, eme ar C’hwitorell :
hennezh sklouf a lare "oa “doc’h Speiet”.

— Ar mod-se ’vez laret : mamm-gaer ma c’hoar zo ur
Speiotenn, ha koef ganti bepred !

— N’eo ket se eo se : kement ha silafi eo micher ar re-
seou en em fichaii e gaou, anv-badez hag all...

G’an analiz soutil eus fineseou ar P.J. — un dra hag a oa
poent mont da welet war o zele benniget fenoz — e oa echuet
kaoz ar re-maii kozh, ma oa chomet an tri yaouank digor o
genou war... nav eur rik.

— Aet omp, eme J.P.

Deuet Maryse *maez he zi d’o amheuliafi betek dor o oto
c’hlas, ur vrav a dra ha ne rae ket gwech ebet. Ha
divouezhiet da J.P. :

— Deus a-benn e-berr : traou m befe da gonto dit.

% *
*

Ne oa ket echu an devezh ’ta neuze, na tost.

J.P. na oe ket bet pell a-barzh lakat gwikefreou mekanik
“beg-e-dok” da vont en-dro a-benn kaout disaouzan eus jeu
al “lankon”, deut ne ouie den dare eus pelec’h d’ober ne
ouied dare-dare petra a-benn ar fin !

Da gentaii e oa e sofij kas “soumarined” dirak an Toull-
Du lec’h e oa bet o merc’h ’c’h en em goll, siwazh, desachet
gant al “lankon” fall, a-barzh faoutafi he botez frailhennet ha
fretennet lies gwech endeo, gwir eo, mes ne ouie ket
hennezh ar pezh a rae eben, merc’h, pa gare.

Ya, evel a vez gwelet da noz war hon zele : pezhiou
kamionou dall o frenester, dall dan o sklasennou : emsav
gwelet hep bezaifi gwelet.

Padal e vihe bet aesoc’h degas daou pe dri gwir hini eus
an Enez-Hir eget kaout hini deus Kemper pe hiroc’h... en tu
all da Bariz, se p’emaii ar mor don hiroc’h... rak ne oa ket
re sur e oa deus outo en tu-maifi da Bariz !

Lotaj ! Perak ne c’houlle ket kaout kommandoiou
Kelern, a oa ken tost all, kement hag ober ?

“Me zo krog da zinotennifi”, eme J.P. d’e dok, en-ispilh
ouzh ur c’hrog.

Defot gwell en doa laret d’e akolisted Nikolaz, fae gantafi
ober an dra-se, evel a lenne a-walc’h war e veg faeiis, hag an
Derrienenn, laouen-ran houmaii o vont da foustouilhat
’barzh ar memes “poull-raned” avat. Gwelet *vefe ganto piv
a veze o tont, kement-se, ingal-hag-ingal, henoazh da
gomails, d’an Toull-Du...

Da c’hortoz gwell, peogwir e oa ret gortoz — “gorteifi ha
gorteifl !” emeze — en doa graet “perkiz’” asambles gant
Jerem’ e-barzh ar gambr ma oa bet al “lankon”, kuit da
gousket ’barzh ar gwele bihan p’en doa graet ’ti... en e di,

| en ur gwele frankoc’h ha boukoc’h, na petra !

‘ Botez !

‘ Ne oa bet kavet netra ganto, na paperou, na traou all,
poultr — lakomp — evel a vez gwelet war an tele, nag anad

| ebet kennebeud-all pe da zislaret pe da gadarnaat pezh en

| doa disklériet hennezh all dezhaii.

Ur spes hennezh furch-furch dre’n ti... a oa krog da
daranial dezhafi e-unan, un teuz ’barzh ar gér vras...

Fenoz, diwezhatoc’hik, e vefe graet furchadeg e
pourpreziou an Toull-Du : lapoused-noz ar re-seou. Kaset

——— kannad da Gastellin “pod-kambr” ar Finistér, evel a lare
S0 kamaraded ‘hirvoudal eno...

Ma ne vefe ket a dud a-walc’h war ar bale du-hont e vefe
kaset hiniennou eus Kemper, tre, a oa bet laret dezhaii
peogwir e oa deut urzh digant ar prokulor strikt — penaos all
be’ selaouet gant tud erru disuj ’vel a vez ? Ha krog ’oa an
afer da vont uheloc’hik ha da lakat darn da fichal, da c’ho(t.
Ne oa ket re abred dezho !

Ne chome ken un dra gantaii d’ober, da beurseveniii a
vefe reishoc’h lavaret, ken faezh ha ma oa erru ; mes e zever
e oa. Ne ouie ken tri dever : hini ar garg, hini ar sul (mont
da voto pa veze votadeg), hini ar wreg (mont war-c’horre ur
wech dre vare peogwir e oa droukklemm nevez ar maouezed

war an oad, hervez kont tele). Sed aze an tri zraig... a
zalc’he e ved en e blom... Ma veske e sofijou : re a draou en
un taol, dreist-holl en ur penn-devezh, pa glaske niverifi ar
gwall draou diouzh ma oant c’hoarvezet : kousket fall ti e
dud-kaer, interamant ar paourkaezh kevenderv, kel eus
flemmadenn e verc’h gant al “lankon”... Petra c’hoazh
henoazh ?

Kement ha laret deoc’h ne oa ket en imor gwall vat pa oa
erruet ’ti Maryse pe he ostaleri kentoc’h. La’het goulou ar
stal en tu ’raok ! C’hoari an dro ranket ober, se *biou an tier
all, peuzgoullanter, da vont dre ar c’hourt, tu ’drefiv ar
savadur, ma antreed en he zi rag-eeun ac’hane. Den avat.
Tefival-sac’h dre-holl.

E oa J.P. o vont war-giz pa gavas dezhaii e kleve un
tammig trouz moug.

— Piv’ya ?

— Me eo, imobil !

Mouezh Maryse, skeltr evel sklent, goude ma oa souchet
ha goloet, ha hi en he gourvez war al lastenn, gourvezet war
ur c’hozh pallen berlifij, lien rous tre evel seier pato.
Biskoazh c¢’hoazh !

— Oc’h ober petra ’oas aze ?

— O c’hortoz ac’hanout-te !

Mechaiis ne oa ket an dra-se un emgav. amourousted —
amouroujen ne oant ket bet gwech ebet c’hoazh.

— Petra ’r c’hast ?

— Be’ seven ma n’out ket fur, Korbell gast !

Mes kenkent e oa kroget da skrignal ken-ha-ken.

— Lar din ’ta petra ’zegouezh !

— Ne’m boa ket c’hoant e ves bet gwelet ’tont du-maii
d’an eur-maf, serret ganin an ostaleri ha-tout, kemend-all a
dud vis-fall evel ’vez o spial er c’harter ha teodou milliget
‘leizh an dro, e-par o sellet.

E oant bremaifi e-barzh ar gegin enk ha klenk avat, en
damdeiivalijenn, sked al loar ken, ar c’hann ‘oa, a
c’houlaoue a-skizh, hag-i en o c’hoazez o-daouig, distok an
eil diouzh egile, pezh a faot pe a zere.

Laket he doa J.P. da devel mik “tav ’ta, paotr !” pa faote
dezhi danevell an traou en un tennad :

— G@isele ar c’hi’... ar mod-mafi e ran-me deus outi,
Liouba. Memes mecher ganeomp, en ur mod : disammaii ar
re all ! ’Ra ket ken ar veleien, a ouie kofes gwechall. Hag
erru sot-rik psi kozh kér, ‘'m eus aon : nevez en em
bersekutet ’'n deus, kent d’e glafivourien kas ober. Ret din
anzav on bet warni, mecher, tammou, pa oan war ar sec’h,
erru kras... Pa lares din zo bet gwelet un den “plaset uhel”
’tont ’maez he zi, noz ar muntr, ‘ouzon-me piv eo.

— Piv ? Lar din ’ta ! Dichek pezh a faote oa mouezh J.P.

— Komaiis a ra e anv-familh gant G hag echuiil gant...

An dro-mafi ne oa ket bet ret dezhi hopal dezhaii :

— Tav ’ta !

— Hounnezh zo douzh Mael, bro ma mamm baour ;
anavet 'm eus anezhi en bihan... pa gustumen mont ’di
Mamm-gozh, mésa ’r saout ha kement zo, ugent vloaz

——— etrezomp. Pa’m eus bet ezhomm, a laren dit, he deus

— Ma ! An dra-se ne oan ket evit goit, plac’h kaezh...

— Nann. Kaer goat dit, 'm boa ket laret an holl...
wirionez an deiz all : mafiier kaz *'m eus deus outi...

— Du-hont, ba’ kreiz Pariz ’mafi an ‘“naer”, ‘ouzez
’walc’h : naered a ran-me eus tud hag a vev dindan douar, en
disheol e-pad an deiz, par da evned-noz, re an ankou hag all,
’tont e-maez o zoull da dommaii ken ouzh gouleier ruz an
noz... Eno he deus desket ren ar vecher (a lar) : hini un
houlierez kozh...

— Sur out deus pezh a larez ? Ne vefes ket brouezet,
droug ’barzh da gorf outi betek re ?

— Re sur ha re wir ar wirionez !

— Pa oa-hi deut d’ar vro war he c’hiz da zelc’hen an
Toull-Du all e-tal an dour he doa kinniget din labourat ganti
pe eviti, evel a gari, mes kement-se ’sinifie mont war he
mecher lao...

— Ne oas ket bet aet d’he heul memes tra...

— Nann, mallozh hon Doue doue ! N’eo ket ma zres
gwerzhaifi ma gaol...

— Sikouret he deus ac’hanout da neuze, marteze, prestet
arc’hant, tammou lous ?

— Ar c’hontrol-kaer, ar c’hontrefet *vel *vez laret ba’bro
da hini gozh : klask diharpafi ac’hanon a rae, gast a c’hast !
’M eus ket a geuil : ar wech nemeti on aet di, gant daou all,
e oa c’hwezh treid, a gave dezho, pa gave ganin-me ne oa
ken hini he c’hozh mecher !

Paotr, keit ha ’veze-hi o c’hoari he fenn ha hejal he revr
lous ba’ Pariz, piv ’ta a oa fri ha revr ganti, hag ouzhpenn, e
lost ‘barzh he stal pa gare, evel a fougee a-walc’h ? E vaouez
e oa eus ur penn d’egile !

— Piv dit-te ?

— Ne welez ket ?

— Nann da !

— Pelec’h en defe savet e gein, dastumet trawalc’h glaou
da sevel e uzin la’o yer, houidi, tud da heul ?

— Kaout a rae din e teue e varlennad arc’hant diwar
parachutajou... ’Rikaned ar brezel...

— Marteze a-walc’h, ne nac’han ket, mes ne vize ket bet
trawalc’h war-hed un hanter-kant vloaz !

— Setu e vezent ’frikotafi, ar Poulizagenn — Gis¢le alias
Liouba — ganti un tropad merc’hed egisti, ha gisti, ha mestr
an ti, komanderien ar bed “en tu-mafi da Bariz”, o mab lallig
da heul her ma c’halle.

— Hag e wreg, an hini zo nevez aet da anaon, nag evit-
se ?

53



— Amaifi e-barzh ar vro e oa-hi oc’h ren an ouvrierien
gant he dorn dir ! Echuet-fall treuf Gisele avat : pulluc’het
Toull-Du kost an dour, c’hwezhet tan gant n’on piv, rivinet
jeu Pariz ken gwazh all...

Ne ouie ket J.P. petra lavaret ken. Ma oa distroet davit
danvez e genteliou : tevel pe ober ?

Graet gantafl le : e oa dre-harz ober perkiz (c’hwiliafi en
Toull-Du ) en amboaz da zastum ar mab loull. Lalligenn vis-
fall. Kas hennezh pennher er gaoued kefiver-ha-kefiver g’ar
“lankon” diouzh un tu ha dreist-holl, diouzh an tu all, davet
Liouba pe an anv a garit, gis-ti ! Ken pellgomz d’ar prokulor
a oa “Yann an asanter”.

Ya, gwelet ’vo ! N’en doa laret tra ebet ken. Maryse he
doa graet :

— Me zo ’tont ganit !

Laosket en doa Jean-Paul Korbell e garr-tan war ur
blasennig distro pell a-walc’h diouzh ar C’hantolor. Dre dro-
gein an ostaleri e teujont er-maez ha mont sioul o-daou,
kazi-kazel koulz lavaret dre ur straed moan ha tefival. Grik

e kredas Maryse digeriii he genou. N’oa ket gouest da
badout ken, n’oa ket boas da chom mut keit-se.

— Hag Elodie, *mit-hu, kelou peus bet diwar he fenn ?

— Peseurt Elodie, a ¢’hrozmolas Jean-Paul Korbell ?

— Elodie Kerherve.
— 11

— Dec’h da noz e oa he mamm o klask anezhi. Du-mafi
he doa telefonet da c’hotit hag e oa ba’n ti pe n’oa ket.

— Petra poa respontet ?

— Nann, pe ket, pa n’oa ket ba’n ostaleri.

— Pelec’h oa honnezh, al “Lodie”-se, ba’r skol ?

— N’on dare. N’am boa ket goulet digant he mamm, na
digant ar yaouankizou a oa ba’n ostaleri. Laret m’oa d’ar
vamm goul en tavarniou all. N’am boa ket taolet evezh d’ar
poent-se.

— Pet eur oa ?

— War-dro seizh eur. Ar re yaouank n’oant ket aet en-dro
d’ar skol c’hoazh.

— Mallozh an Dou !

Ha Jean-Paul Korbell da dennafi e bellgomz diouzh e
c’hodell.

— Petra zo ’c’hoari ganez ?

Edo an adjudant rampet e-kreiz ar straed.

— Perak ’n eus laret netra ’bet din ? emezaifi, droug
ennail.

A-benn ur frapad e teuas ur respont dezhaii.

— Nikolaz ! emezafi taer an tamm anezhafl. Ha klevet
’peus anv diwar-benn Elodie... penaos c¢’hoazh ?

— Kerherve. Elodie Kerherve, a vouskomzas Maryse
tost d’e skouarn all.

— Elodie Kerherve, ur plac’h yaouank a oa ba’l lise...

Ne gleve ket Maryse ar vouezh er penn all. Gwelet a rae
avat ul liv spontus o tont war Jean-Paul Korbell dre m’edo o
selaou an archer yaouank.

— Petra, emeve ! Disoiijet ganez ! Tamm beulke ! Gortoz
ac’hanon, emaon o tont.

Hag ar pellgomz en e c’hodell. D’ar mare-se e tiskontreas
ur ¢’harr-tan er straed. Ur c’harr a oa lazhet ar goulou kleiz
anezhafi. Ma rankjont en em daoler o daou ouzh ar voger.

— Tamm inosant ! a youc’has Jean-Paul Korbell Re
drumm oa aet kuit ar c’harr. Ne ouezas na petra oa na
peseurt niverenn oa outi.

Ha d’ar red da bakaii e garr-tan, Maryse o jilgammat war
e lerc’h gant he botou seuliou uhel.

— Petra zo degouezhet ?

— M eus aon n’eo ket bet kavet.
—Piv ?

— Elodie !

— 1

— Elodie Kerherve a ouzout a-walc’h.

En em gavet oant harp e karr an adjudant. Hemail oa
dizalanet, o klask dibrennaii an nor.

— Ar penn-brell a-hont n’eo ket bet gouest da laret din
kentoc’h.

— Petra zo c’hoarvezet ? Ne gomprene Maryse na pig na
bran en abadenn.

— Sav er c’harr ma kontin dit en ur vont d’ar jafidarmiri.

— Ne ’z in ket d’ar jafidarmiri asambles ganit. Petra laro
an dud !

— Bremaii e ranki dont ’hat. Test out !

— Test petra ?

— Te eo ’peus bet an taol telefon digant mamm Elodie

ket ?
Trumm e loc’has ar c’harr ha Maryse ennafi en desped
dezhi.
D .

*

Ur revriad imor a oa en adjudant Jean-Paul Korbell Van
na forzh ne rae nag eus an hent nag eus an dud. E-giz unan
mezv pe unan foll. Etre daou gorn-tro e teuas a benn da
zrailhafl ur grik bennak da Varyse. Penaos en doa komiser

| Kastellin galvet an Nikolaz en archerdi. Dianket oa Elodie
| Kerherve abaoe dec’h. N’oa ket bet kavet neblec’h ebet.

— An diod-se n’eo ket bet kap da laret netra ebet din.

Erruet e oant e porzh an archerdi. Ha dipadapa an
adjudant war-zu an nor. Mantret e chomas Maryse. “Ne gave
ket din e oa ken lijer gant ar c’hof tev a zo savet outafi.”

Gwelloc’h e kavas chom e-kichen ar c’harr, n’he doa ket
c’hoant bezafi paket etre ar morzhol hag an annev. Padal e
klevas ar strak a oa war-laez. Edo Jean-Paul Korbell o kanafi
ar gousperou d’an archer yaouank, ha war an ton kentafi-
kentaii klas.

Souezhet oa Maryse. Penaos en doa ar C’horbell — bet
korbellet meur a dro — gellet dont da vezafi un archer ken
start war e gilhorou. Er skol e oant bet asambles o-daou.
Lent-spontus oa Jean-Paul Korbell D’ar mare-se. Paotred ar
bourg a veze hep ehan war e gein oc’h ober fallagriezh
dezhafi. E vamm hag a deue bemdez d’ar bourk war he
zroad d’ober he c’hevrediou a chome e toull ar gloued da
c’houzout ha kamaladed en doa ar paour-kaezh J.P., da
c’hoari asambles gantafi e porzh ar skol. “Da vestrez o tont
adarre” a lare ar gafifarted diwar c’hoap. Ken m’oa chomet
klafiv er gér ha ranket lavaret d’e vamm mont hiviziken e-
biou d’ar skol hep chom a-sav. Gant ar vezh ha pa ve ken.

Pebezh pabor a zen e oa deuet da vezafi bremaii ! Gouest
da lakaat kér a-bezh da grenaifi dirazafi. Lonkerien ar sadorn
noz dreist ar re all, a gase didruez d’an ospital da dennafi
gwad : c’hoant dizonafi Kreiz-Breizh a-bezh diouzh ar gwin
— paotred ha merc’hed. Leueiou kozh avat a zo diaes da
zizon. Ha dizonet ar paotr Jean-Paul Korbell.. diouzh ar
c’hoant dizonafi. Da c’houde en doa disklériet brezel d’ar
c’hastaouerien, d’ar gisti, d’an toullou-du, d’ar struj. Kazeg
adarre. Ouzh paotred ar brezhoneg, FLBou, Breizh Atao,
Stourm ar Brezhoneg en doa klasket kaoz ivez. Boud oa
chomet adarre. Bremaii edo sioulik o c’hortoz ar poent da
vont war e leve ken seder ha tra. Abadenn ar plac’h krouget
he doa lakaet e wad kozh da virvii adarre ha degaset
startijenn ennafi. Un taol Trafalgar a rafe a-raok mont war e
leve. Ken e vefe savet ar skeudenn anezhafi war ur blasenn
bennak eus kér gouest d’ober mezh da hini ar Jean Bataille,
hini Glenmor pe hini ar soudard Marv evit ar Vro.

Echu oa ar gaoz en archerdi pelloc’h. Lazhafi a reas
Maryse he sigaretenn. Edo Nikolaz o vont lostok war-lerc’h
e vestr, kounnar en hemai atav.

— An imobil, laosket en deus al lankon all da zont er-
maez !

— Peseurt lankon ?

— An hini zo bet o c¢’hoari, war e deod oa “c’hoari ma
merc’h.” A-sav e chomas a-raok taoler ar ger.

— Perak ’ta ?

— War e veno em boa galvet anezhaii da laret dezhafi
laosker anezhaii da zont er-maez...

— Anavezet en doa da vouezh...

— Unan bennak o trevez va mouezh moarvat.

— Hag Elodie ? Pelec’h e 0a ?

— Ba’ lise Katarin Gwern.

— N’o deus ket graet van eno ?

— Bof ! Al lise brezhoneg ! Unan bennak a-hervez en
doa gwelet anezhi o sevel er bus da vont d’ar gér. Setu n’int
ket bet nec’het goude-se.

— Ne chome ket da lojafi ba’r skol ?

— Nann. Bemdez ez ae d’ar gér war-lerc’h ar skol. Da
Gastellin.

— Hag hirio pa n’oa ket er skol ? N’o deus ket graet
van ?

— Gwelet ’vo bremaik. Pebezh abadenn.

Hag ar c’harr-tan a-herr war hent al lise K. Gwern.

N’emaii ket gwall-bell archerdi Lannarc’h diouzh al lise
Katarin Gwern.

— Ar paourkaezh Jer’m Nikolaz ! eme Jean-Paul Korbell
en ur huanadifi. Ne gredan ket e ve war an hent mat. Mont
da archer ! Re droet eo gant merc’hed koant ha gant ar
brezhoneg ivez. Koll a ra e amzer o klask deskifi brezhoneg
ar vro.

— Brezhoneg ar vro ! eme Maryse. Den ebet na c’hello
e beurzeskifi anez bezafi ganet ennafi. Meur a Leonad pe
Roazhonad am eus bet gwelet er C’hantolor deuet da glask
deskifi brezhoneg Kreiz-Breizh. N’oa ket brav da glevet.

Paotr Kleder pe Sibirill gant e “Di-Kear Ker ha Kaer”. Kit -

da zistagafi an dra-se en hor brezhoneg hep ober fotennou !

Treifl a reas en ur welet ar panell Lise Katrin Gwern —
Lycée Catherine Guern. Daou dra da lenn e lec’h unan evit
ar memes tra. Pebezh koll amzer ha koll arc’hant. Ne soiijas
ket edo troet e sellou avat war-zu ar brezhoneg a-raok ar
galleg.

— Piv ar “Gatrin Wern”-se c¢’hoazh ?

— Ur ganerez eus Plouie pe Poullaouenn, m’am eus soiij
mat. O kanaifl asambles gant Loeiz Roparz ba’r festou noz
kentafi.

— Roparz... Hemon ?

— Ket, Loeiz Roparz, an hini 'n deus adsavet ar festou-
noz ba’r vro.

— Hag al lise all Pér Wilhou ? Paotr ar galleg neuze ?

— Ket, brezhoneger oa ivez. Ha soner biniou brudet.

— Hennezh eo ! Evel-just em eus anavezet anezhaii.
Amafi e oa bet ba’n ospital a oa a-raok al lise. Asambles gant
Jafi-Loui ar Rolland, Albert Trevidig, Tazi Goadeg... Alies e
teuen da zegas tud desket a deue da welet anezho. Tud eus
ar Japan pe an Amerik. Sofijit ’ta ! Ti ar re gozh ba’
Lannarc’h.

— Se zo kaoz eo bet lakaet lise K. Gwern e-barzh ti ar re
gozh. Evit ar re yaouank da dapout un tammig eus
brezhoneg ar re gozh moarvat.

— N’o0 deus ket paket kalz, a c’hoarzhas Jean-Paul
Korbell. Ne gomprenan seurt ebet en o brezhoneg Pariz !

E-keit-se edo Juluan Ar C’here, penn-kazetenner Kreiz ar
Vro o tebriii sofijou en e vurev. Chom a ra gantaii un hanter

bajenn wenn er gazetenn sizhuniek a zo da zont er-maez
warc’hoazh vintin. Entremar eo da lakaat enni abadenn
muntr “straed an taoliou”. Lavaret ez eus d’ar
gelaouennerien gant an archerien reifi peoc’h ken a vo
sklaeroc’h an traou, kuit da spontafi an dud. Perak e rankfe
el sentifl ouzh “beg-e-dok™ ?

Daoust ha n’int ket bet didruez en e gefiver da vare
taoliou tarzh an FLB, Stourm ar Brezhoneg, abadenn Kever
ha bremaii an tennou-tarzh laeret en ur vengleuz bennak ?

Daoust ha n’eo ket micher ha dever ar gazetennerien
embann an nevezintiou ha klask ar wirionez, koulz ha re an
archerien ? War o meno da nebeutafi. Un taol brokafi ’ vo
evitafi leuniafi an hanter bajenn-se hag a lako an tan e kér.
Moarvat e krogo an tangwall e lost e roched da heul. Sed ur
pezh kaer !

Emaii Jean-Paul Korbell ha Maryse oc’h erruout !
Diskontreifi a reont e-kichen Sal Leurenn Glenmor, paotr
Groiivel, ti paotred an tan, tachenn ar goueliou meur, treifl ar
gleiz. Tremen dirak ur maner kozh emaer o kempenn, ur
chapelig. Iskisat tra e-giz ur par lapin e-kreiz an oferenn-
vintin. Hag al lise — teir renkennad savaduriou — bet ospital
kentoc’h ’vel ma laren bremaik met arabat din chom da
ranellat.

Dres ez eus ur ¢’harr boutin goulou gantafi er penn a-raok
ha moged er penn a-dreiiv, tost da vont kuit, liseidi o pignat
goustadik ennaii. Mont a ra Jean-Paul Korbell da stankafi an
hent outafl gant e garr ha dao er-maez ha pignat er c¢’harr-
boutin. Souezhet eo Maryse adarre, gant kemend-all a
startijenn. Un den krenn ha laouen a zo e-kichen ar bleiner
oc’h eveshaat ouzh ar grennarded... '

— Da belec’h emaoc’h o vont, a c’houlenn Jean-Paul
Korbell outail.

— Da venn ? De lojein da lise Per Wilhou.
— Lojaii ?

— Amai n’eus ket plas a-walc’h da lojafi an holl vugale.

— Un dra m’eus da c’houl digant al liseaned ha
diganeoc’h c’hwi ivez.

— Groeit fonnabl, mar plij.

Ha Jean-Paul Korbell da sklaeraat e vouezh.

— Daoust hag un bennak a zo er memes klas gant Elodie
Kerherve ?

Un dek dorn bennak zo savet goustadik.

— N’oa ket ba’r skol hirio ?

— Nann.

— Ha n’oc’h ket bet souezhet ?

— Nann !

Nann ! Nann ! eme Jean-Paul Korbell d’e chupenn.
Diaesoc’h eo ar re-maii da c’horo eget ur vandennad tirvi.

— Abalamour da betra n’oc’h ket bet nec’het ?

— Laret oa bet deomp oa klafiv.

— Gant piv oa bet laret deoc’h ?

— Gant ar renerez ar mintin-mafi.

Krog eo Jean-Paul Korbell da imorifi.

— Fota ket deoc’h aterseifi re ar paourkaezh krennarded-
maifl ! eme ar penn-kasour. Kizidik-tre int c’hoazh.

Tud kizidik ! Ya moarvat, a sofij Jean-Paul Korbell ——
Sofijal a ra en e verc’h o tic’hastiii en he gwele gant al
lankon. Paourkaezh krennarded kizidik! Nemet e ve
gwanoc’h ar vrezhonegerien savet e familhou unanet,
kristenien vat anezho, o tiwall ouzh o bugale mont dre an
hentou fall. O Aelez Paradoz ar Brezhoneg o vont da
gousket e lise an Ifern ! Nozvezh vat deoc’h bugaligou ar
Werc’hez c’hlan, eme Jean-Paul Korbell en ur ziskenn
diouzh ar c’harr.

— Petra o deus laret dit ? eme Maryse.

— Deomp da gaout renerez al lise.

Mont a ra larkoc’h gant e garr-tan tra ma kuita ar c’harr-
boutin al lise.

Er savadur kreiz edo burev ar renerez. N’oa ket gwall
gempenn an ti, aet al livaj kuit diwar ar mogeriou, tammou
plastr damzistag zoken, merglet ar c’horzennou hag an
tommereziou. Poultrenn o ruilh, un tammig c’hwezh ar
gouez. Unan gouest da drevez koulz mouezh ur vaouez hag
e hini d’ar C’horbell — unan a anaveze mat anezhafi — e
vouezh da vihanafi. Piv ’ta ? Ret vefe klask war-zu ar
gomediaficherien a oa e kér un toullad bloavezhiou oa hag a
save pezhiou farsus d’ober goap eus ar pennou bras en ur
“zrevez” anezho just a-walc’h. Unan diouto pe unan desket
ganto da gefiver ur gentel c’hoariva bennak ?

N’oa ket gwall droet Elodie Kerherve da labourat, diouzh
ma lavare ar renerez. Ur skafivbenn a blac’h kentoc’h. Ur
goantenn anezhi avat, nec’hetoc’h gant he dilhad hag he
dremm eget gant he c’henteliou.

— Hag he zud, mit-hu ?

— Medisined o-daou, e Kér Gastellin. Brezhonegerien,
emsaverien zoken, militanted ma karit. Er bloaz-mafi ne
chome ket Elodie da lojafi el lise. Re fall oa bet he notennou
warlene. He mamm a felle dezhi soursial outi bemdez.

— Ha neuze, gwelloc’h ez a an traou gant he studiou ?

— Un tammig gwellaenn oa bet e penn kentafi ar bloaz.
Bremafl eo aet diwar he c’hemend-all adarre. Un ebeulez
diroll a zo diaes da sternaii.

— Mignoned he deus el lise ?

— Nebeut avat. Plac’h yaouank eo-hi dija. Ne chom ket
da c’hoariellat gant bugaligou.

— Koantis ebet ba’r skol ?

— Hini ebet bremafi. Unan he doa un nebeud
sizhunvezhiou zo, karantez vras zoken. Torret eo bremai
’gav din.

— Hag efi ?

— Eii zo diaes-bras e benn atav. O klask en em zistrujail
’o0a bet zoken.

— Pelec’h emaii ?

— En e gambr emafi douetus. El lise e chom da lojaii.

— N’on ket re ziwezhat evit toullafi kaoz gantafi ?

— Nann ’vat. Pell e chom da studial diouzh an noz. En
em roet eo d’ar brezhoneg da vat bremafi p’eo aet an tenn er
c’hleuz gant Elodie. D’he c’has diwar e spered moarvat.

— Salv e c’hoarvezfe memestra gant ma merc’h, a sofijas
Jean-Paul Korbell a-raok goulenn :

— Numero telefon he zud a zo ganeoc’h ? C’hoant

_telefonifi dezho am eus a-raok mont da gomz gant ar paotr
'yaouank.

Hir e kave Maryse he amzer er c’harr-tan, ma ’z eas
d’ober un dro er-maez. Sed amaifi neuze ti re gozh Lannarc’h
deuet da vezaii al lise brezhoneg. Evit gwir n’oa ket torret
chadenn ar yezh etre ar re gozh hag ar re yaouank. Bale a
reas betek an dachenn vras, gwez uhel war he zro. Amaii eta
¢ veze goueliou bras en haflv abaoe un toullad bloavezhiou.
Gwech ebet n’0a bet deuet da selaou ar ganerien, re a labour
he deze en devezhiou-se er C’hantolor. Dek milierou a dud
diouzh doare, ha den ebet bremafi war an dachenn c’houllo
dindan ar glav bihan. Pebezh brud he doa tapet Lannarc’h
gant ar goueliou-se. Ha n’eo ket e Breizh nemetken, en
Europa a-bezh a-hervez. Ul lec’h ken gouez gwechall pa
zeue-hi di d’ar marc’had gant he mamm. Brezhoneg gant an
holl. Bremaii ’vat ne veze klevet bomm brezhoneg ebet
koulz lavaret, nemet skrivet oa e brezhoneg e pep lec’h. Er
bloaz-maii e oa ur ¢’haner brudet-holl da zont. Kalz muioc’h
a dud a vefe er goueliou c’hoazh. An holl anezho avat ne
deuent ket di evit klevout muzikou. Paotr an Toull-Du war-
laez en doa er c’homprenet pell a oa. Ur marc’had nevez oa
evitafi. Maryse avat ne rae ket forzh, chomet oa un tammig
a-c’hiz-kozh.

Gellet en doa Jean-Paul Korbell pakafi tad Elodie.

— Ar wech kentafi oa dezhi chom hep mont d’ar gér war-
lerc’h ar skol ?

— Lavarit kentoc’h ar c’hentafl gwech warn-ugent. N’en
em blije ket er skol, er gér kennebeut all. Re a vec’h a
lakaemp war he c’hein moarvat. C’hoant ober anezhi ur
vedisinaerez hag un emsaverez.

— Re strizh oa dalc’het ganeoc’h ?

— N’oa ket berr he stagell. Ar vedisined a ouzoc’h a-
walc’h ne vezont ket alies er gér. E-giz an archerien
moarvat.

Tost oa bet da Jean-Paul Korbell lonkafi e c’hlaourenn a-
dreuz. Daoust hag e ouie ar medisin-se e oa bet e verc’h... o
fouzhafi gant al lankon en nozvezh ma’n edo ket er gér ?

— Er penn kentafi n’hon doa ket graet re a vilou. “ur
wech ouzhpenn hep dont d’ar gér !” P’hon doa klevet avat e
oa bet krouget ur vaouez yaouank e Lannarc’h...

— Gant piv peus klevet ?

— Ar medisin a zo bet war-dro ar c’horf. Ur mignon eo
deomp. Na vezit ket chalet avat, ar vedisined a oar derc’hel
war o zeod.

— Daoust hag e veze Elodie gant gwazed ?

— Moarvat hag hep taoler kalz a evezh ouzhpenn,
siwazh dezhi. Anaout a ran Lannarc’h, o labourat on bet en
ospital p’oan paotr yaouank. Eno em boa graet anaoudegezh
gant va gwreg. Ha me o tont eus Bro-Leon, sofijit pebezh
kemm eo bet din... ur gwir “Sizhun ar Breur Arturo”.

— Sizhun piv ? a c’houlennas Jean-Paul Korbell

Laosker a reas an tad ankeniet e penn all an orjalenn, en
ur skrapat e benn... daoust ha piv oa ar breur-se en doa graet
anv anezhafi ?

Graet en doa Juluan Ar C’here e sofij. Edo o vont da
zisklériafi an afer war ar gazetenn Kreiz ar Vro. Warc’hoazh
vintin e chomfe souezhet ha mantret al lennerien. Koll a rafe

sur e labour, n’eus forzh, erru oa “ur poent e vez ez a ar paour
e gouez”. Rak n’eo ket diwar-benn ar paourkaezh maouez
krouget nemetken e vefe meneg. An istoriou kozh a deufe
war-wel en dro. Tro en doa bet da enklask diwar-benn istor ar
vro. Bremati edo o vont da zispakaii ar pezh en doa kavet : ar
brezel, ar marc’had du, ar falz-rezistanted o laerezh “koliou”
ar brizonidi, aour hag arc’hant an Amerikaned, rezistanted
an eur ziwezhafi, pinvidigezh aotrouien kér, an toullou du,
marc’had ar gisti hag all. A-benn un eur vintin e oa ret
dezhafi bezail echuet e bennad. Moullet e vefe diouzhtu war-
lerc’h ha skignet er vro. A-raok avat e oa ret dezhaii ober un
nebeud goulennou ouzh Mab e dad. Ha Juluan Ar C’here
pakafi peg en e chupenn hag en e bakad butun, lazhafi ar
goulou, prennaifi an nor, ha da red da gaout e garr-tan.

Diroll da lefivaii a reas ar paotr yaouank, Jaoua oa e anv.
Tost ur c’hard eur en doa dalc’het penn ouzh an adjudant, o
nac’h respont ouzh e c’houlennou. War e veno, ne ouie seurt
eus buhez Elodie. Bremaii ’vat edo oc’h ober anv eus an
darempredou he deze e kér, en Toull-Du alies. N’en em blije
ket gant krennarded hec’h oad, re yaouank oant eviti. Ur
wech bennak oa bet Jaoua o c’hoari ganti. Anat oa n’edo ket
hi diwar an dro gentaii.

— Gant piv, a c’houlennas groifis an adjudant ?

N’oa ket gouest ar paotr yaouank da respont. Gant meur
a hini en doa gwelet anezhi, ne ouie ket piv oant. Gant
paotred ha gant merc’hed ivez.

— Hag ar vaouez yaouank zo bet kavet...

— Krouget ! eme Jaoua en ur echuiii frazenn an adjudant.

— Anaout a rez anezhi ? Ne oas ket en ostaleri dilun na
dimeurzh koulskoude.

— Ne oan ket, tra. Met...

Anat oa e oa un dra bennak war e deod.

— Met petra ?

— Ha derc’hel a c’helloc’h war ho teod, aotrou
adjudant ?

— Ma biskoazh kemend-all ! Estomaket oa Jean-Paul
Korbell Penaos e krede ar fri-mic’hiok-se ober skol
dezhaii... Gwelloc’h e voe gantaii dalc’her war e imor Kkuit
da spontafi al labous ha koll ar c’helou da heul.

— Anat dit e ouzon. Ma micher eo neketa !

— Ma, eme Jaoua. Dilun da noz m boa gwelet anezhi,
me gav din yafitao oa hi, hervez oa bet graet an depegn
anezhi din gant va ¢’hamaladed. Edo o vont e ti Liouba.

— Pet eur oa ?

— Div eur vintin pe war-dro.

— Petra oas oc’h ober er-maez d’an eur-se ?

— O pourmen.

— O pourmen moarvat ! Otorizet out da vont er-maez
eus ar skol e-kreiz an noz ’ta ? Lavar ar wirionez din pe e
lakin ac’hanout da dest ha neuze e paki...

Aon oa kroget er paotr yaouank.

— Ha mut e chomoc’h ?

— Lavar atav.

— Mat. Gant daou gamalad e oan bet... ha lavaret a rin
mit-hu ? o tistagafl banniel triliv kazarn paotred an tan.

— Te eo hailhon ! Na pet a zo aet ganeoc’h dija ! Tost da
zek da vihanafi.

— N’o0a ket me evit ar re all.

— Nann, moarvat ! Ha da zaou gamalad all, gwelet o
deus ar plac’h yaouank ivez ?

— Ket. Ar re-hont oa distroet d’ar skol. Me oa chomet e
kér, kenkas em befe gwelet Elodie. Alies e teue e kreiz-kér
evel-se pa ne veze ket he zud er gér.

Heifivel-mat ouzh ma merc’h adarre ! a sofijas Jean-Paul
Korbell, ha neuze ?

— A-vec’h m’o0a aet ar plac’h yaouank en ti ma welis
daou waz o tont ha mont en ti ivez war he lerc’h.

— Piv oant ?

— N’ouzon ket.

— Penaos oant gwisket ?

— M’eus ket bet amzer da welet, mantilli bras a oa ganto,
pep a dok war o fenn a gav din.

— Ma ! Dalc’h an dra-se ganit hag e roin peoc’h dit, eme
Jean-Paul Korbell en ur sevel diwar ar gador. Ha chom a-sav
gant ar bannielou triliv, un devezh bennak e tapi kerc’h gant
paotred an tan. N’eo ket brav mont da glask trifichon oute.

Buan e teuas da bakaii e garr. “Traou nevez a zo ?” a
c’houlennas Maryse a oa oc’h echuifl ur sigaretenn.

— Marteze a-walc’h. Kaout a rae din n’oa ket ar
Poulizagenn en abadenn. Ken buan all. Deomp betek he zi.

Tremen a rejont dirak kazarn an tan. Edo an triliv en
istribilh ouzh ar wern. En noz-maii n’oa ket bet laeret da
vihanafi. Meur a dro en doa Jean-Paul Korbell kavet iskis
gwelet ar paourkaezh “drapotrikolor” e unan o fichal e touez
kemend-all a vannielou gwenn ha du tro war-dro. “Krefiv-
lec’h diwezhaii an drevadennerien” o talafi ouzh lanv du,
lanv gwenn ha du pa lavarin mat, an dieuberien. Hefivel-
poch ouzh kazarniou diwezhaii Bro-C’hall en Djebel evel
ma oa bet kontet dezhafi gant soudarded kozh brezel an
Aljeri ouzh taol-gont ar C’hantolor.

N’oant ket gwall bell diouzh ti Liouba pa deuas ur ¢’harr-
tan a-benn dezho. .

— Adarre hennezh, a sofijas Maryse, ar c¢’harr luch. An
hevelep hini moarvat hag a oa en em gavet ganto p’edont o
kuitaat ar C’hantolor, un eur horolaj bennak oa bremaii.

Goulou oa en ti er prenestr war-laez, lec’h m’edo Liouba
o chom. Dibrenn oa dor an traofi. Meur a ranndi oa en ti.
Hag int pignat. Klevet a raent ar skinwel en dro, izel a-
walc’h. Hag int senifi. Den na deuas. Skeifi ouzh an nor. Den
atav. Petra ober, youc’hal, bountafi war an nor ?

An holl a glevfe ha diredek a rafent da guruziennifi. Ret
dibrennaifi an nor. Kaoc’h ki, an alc’hweziou zo chomet en
archerdi. Hag efi da c’hervel Jérémy da zegas anezho
dezhafi. _

— Lavar d’an Derrienenn dont ivez... Galv anezhi... rak

war-lerc’h ez eomp en toull-kuzh. Hag pas ober trouz.

Amzer d’an daou archer da zont e sellas pizh an adjudant
ouzh pep tra en ur sofijal e vefe tennet an enklask dioutafi
prestik. Amzer dezhafi da vont betek an Toull-Du. Ne voe
ket pell Jérémy o tont, mezhok atav. Ha dibrennafi an nor.
Edo Liouba en he azez dirak ar post-skinwel. Krouget.

— Buan ar medisin ha paotred an tan !

Re ziwezhat oa moarvat. Ne dalme mui he c’halon, nag
he gwazhied. Peuzdu oa he muzellou ha beg he bizied.

Ne oa direnket netra en ti. He dilhad nemetken hag he
blev oa diskramailh. Klasket he doa kaout he buhez.

— Sell, eme Maryse. Un dra bennak zo ba’n he dorn. Un
tamm paper oa stardet ganti etre he bizied. Gant aked e teuas
Jean-Paul Korbell a-benn d’e gaout. Brezhoneg oa skrivet
hag anv ar bajenn 47 e traofl.

— Lenn ’ta, emezafi da Jérémy, me n’ouzon ket lenn
brezhoneg. Hag an archer yaouank da zistagai :

“Stardafi a reas anezhi etre e zivrec’h ha pokan d’he
genou. Blev gleb... amai eo diverket... fuilh war he fas a
strinkas ennan fulennoti a follentez. Bountafi a reas
goustadik...”

\'

Ar C’horbell ne rae ken nemet treifi ha distreifi e-barzh ar
ranndi e-giz ur c’hi o redek war-lerc’h e lost.

— Adjudant ! eme unan eus an daou archer skiantel.
Chomit sioul, me ho ped ! En ur vont ha dont e-giz-se,
emaoc’h o vont da lemel ar roudou !

— Pegoulz e vo echu ganeoc’h ? a c’houlennas ar
C’horbell outafi, ha mil boan en doa o wiskafi e vouezh gant
liv an dibleg. Ur gwir arbennigour e oa egile war e vicher,
ha gwir-bater e oa ar pezh a lavare. Ur marichal-lojeiz-chef
ne oa ken, koulskoude. Ret e oa d’an adjudant diskouez gant
piv e oa ar galofisou uhelafi.

— Ur bern merkou a chom ganimp c’hoazh da intent
outo.

— Ur gwall vec’h zo war ho choug, tudou ! Rak meur a
ADN a vo kavet amaifi, ’'m eus aon ! Souezhus e kavas ar
bomm fent-se, pa oa spontus da vat ar pezh a oa o paouez
c’hoarvezout er ranndi-mafi.

O paouez distreifi e oa Jeremy Nikolaz eus e droiad betek
ar C’hantolor. Evit kas Maryse. Santet en doa ar C’horbell e
oa feuket un disterig Maryse p’en doa goulennet outi mont
d’he c’hlud en-dro. Un hanter re reut e oa bet deuzouti, sur
a-walc’h. Komprenet he doa, avat, e oa gwelloc’h ober er
mod-se. E anv pesort sant ¢ vefe hi chomet er ranndi-se, pa
vefe an archerien skiantel é furchal ha difurchal. Evit lavaret
ar grasou en-dro da gorf an hini varv ? Pe a-gaozenn ma oa
genidik eus ar memes parrez hag an adjudant ?

Hag ar C’horbell da reifi urzh da Jeremy Nikolaz chom
gant an daou archer skiantel, evit lakaat ar prenn hag ar
siellou ouzh an nor pa vefe echu. Ha da c’hortoz, rak hir e
vefe an abadenn gante, ha kement ha tremen e amzer,
notennifi ar frazenn a oa war an tamm paper kavet e dorn
Liouba. Ha klask eus pesort levr pe gelaouenn e teue. N’en
doa ket re a fiziaiis er paotr Jérémy, met hennezh e oa an hini
barrekafi er vrigadenn war ar brezhoneg skrivet. An danvez
nemetafi ma oa barrek ar paotr warnafi. Hennezh, e
gwirionez, ne gave na tu na paramant d’ober e labour,

divarrek ma oa da bleustrifi ar vicher archer. Evit afer
pleustrifi an danvez-archerezed, e oa ur c’hantik all, avat.

Ur c’hard-eur a-raok, e oa aet kuit ar prokulor hag ar
vedisinourez. Pep hini d’e du. Ar prokulor da Gemper
d’ober un tafiva da dommder e lifiseriou. Hag ar
vedisinourez war-zu ospital Lannarc’h, da heul korf ar
paour-kaezh Liouba, kaset gant ambulafis paotred an tan.
Neket evit bezafi pareet, evit ar c’horfskejerezh ne lavaran
ket. -
Ar C’horbell ne voe ket evit miret a sofijal e oa un druez
merzheriafi adarre ar paour-kaezh Liouba. Hag hi tremenet
en tu all d’he zri-ugent vloaz, a oa chomet ur goantenn, roud
ebet eus an oad war he c’horf. Ar vedisinourez he doa
goulennet outo mont er-maez eus ar ranndi, pa oa bet
diwisket en noazh ar paour-kaezh Liouba war ur c¢’hravazh
evit aesaat an dielfennaduriou kentafi.

Un dek munutenn bennak goude-se, e oa deuet ar
vedisinourez da zigerifi an nor dezho. Ul lifiser a oa lakaet
ganti a-us da gorf Liouba.

— N’eus ket kalz a dra da lavaret evit ar poent, emezi.

— Ne ouezan ket c’hoazh da bet eur resis eo bet lazhet.
Roudou am eus kavet en he genou eus un tamm danvez. E-
giz ma vije bet stouvet gant un tamm lien bennak. Merkou
ruz a zo ivez war he divrec’h, ar pezh a ziskouez eo bet
dalc’het start gant unan bennak. Krouget eo bet, gant un dra
bennak fin-kenafi, e-giz ur gordenn piano, da skouer. Er
memes doare hag er memes lec’h resis war he gouzoug hag
ar vaouez all, hini dimeurzh da noz.

— Ha daoust ha gwallet eo bet ? a c’houlennas ar
prokulor.

— Techet on, evit ar poent, da sofijal n’he deus ket bet
darempredou rev fenozh. Met ret e vo din kas da-benn un
nebeut dielfennaduriou all hag e c’hellin lavaret deoc’h.

Ne oa ket troet ar vedisinourez war he zu mat. Tennet
trumm e oa bet diouzh donderiou c’hwek he ¢’housk kentari,
emezi. Pe diouzh divrec’h tener he muiafi-karet, a sofije ar
C’horbell. Un dra a oa sur : honnezh ne oa ket deuet he
moc’h bihan en o c’hraou abaoe. Ha labour a oa dirazi
c’hoazh betek goulou-deiz, rak ar prokulor en doa
goulennet-grofis ma vefe kaset dezhafi, war e vurev, ken
abred hag antronoz vintin, a-raok na vefe taol diwezhaii nav
eur o seniil ouzh tour iliz-veur Sant Kaourantin, disoc’hou ar
c’horfskejerezh. Un emvod-kelaouifi en defe gant ar media-
ou diouzh ar mintin.

— Gwelloc’h kelaouifi anezho eget bezafi kelaouet
ganto, emezai.

Ha Liouba un doare enebourez dezhafi, ur poent oa bet, e
oa deuet un disterig from er C’horbell o welet he c¢’horf
divuhez. Rak brezel en doa savet outi, un nebeud
bloavezhiou a-raok. Ur brezel didruez renet gantafi a-enep
da gement gast a oa er vro. Lakaet en doa en e sofij
dic’hastafi da vat Lannarc’h hag ar parreziou tro-war-dro. Ur
mell taol c’hwitell hag ur mell c’hwitadenn ! Arabat e vije
bet dezhaii sofijal e vije bet posupl dezhafi e Lannarc’h pa
ouie mat e oa un dra dibosupl da Zoue dic’hastafi
Poullaouen, evel diveinaii Berrien pe diradenafi Plouie. Pa
oa kroget gant ar brezel-se, e krede dezhaii e vije echuet ken
buan ha ken aes ha tra. En tolead, estreget Liouba, ne oa ken
nemet div pe deir floderez war ar vicher gaol-girl. Re fur e
oant evit mont da avelifi o loerou-degas-c’hoant war ar
riblennou-straed evit lakaat friantiz da virvifi er wazed o
tremen. Didrouz-kaer e kasent o aferiou en-dro, en o c’hér,
pe a-drefiv rideoziou tev ha pounner an ostaleriou hag an
toullou-noz. Ar paourkaezh adjudant ne oa deuet da benn da
brouiii tra ebet a-enep da hini ebet anezho. Na da ¢’houzout
piv a oa e penn an trafik-se, rak un trafik a oa, d’e sofij da
vihanafi. Ne oa ket aes tamall da vistri an tiez enorapl-se ar

barradou karantez romantel a save trumm e kalonou o
c’hlianted hag ar merc’hed-se. O buhez prevez, emezo. Hag
ar C’horbell, digalonekaet-naet goude ur stourm na oa padet
ken nemet un tri miz bennak, en doa laosket an traou da
vont. Urzhiou en doa bet a-hend-all da chom a-sav. Ha da
zastum da vat nerzh ar vrigadenn, ha treifl war-zu ur brezel
all, unan da ren didruez ouzh an tizh war an hentou, hag ar
boeson hag ar butun-drol ouzh ar rod-stur. Ha muioc’h a
archerien a voe lakaet neuze war vord an hentou eget na oa
a c’histi war vord ruiou Lannarc’h.

— Adjudant !

— Petra c’hoazh ? Ur mell mousc’hoarzh a oa o vleuniafi
war muzellou an Derrienenn. Koantik e veze homaii pa
c’hoarveze ganti mousc’hoarzhin, a sofijas ar C’horbell.
Mes n’eo ket bout koantik eo a vez goulennet digant an
archerien. Daoust piv an istrogell a vinistr en doa bet ar sofj
mantrus ha diskiant da zigerii dor an archeriezh d’ar
merc’hed ! Ar gwellaii mod da blantaii reuz ba’r skipailhou.
Abaoe ma oa erruet honnezh ba’n archerdi, e oa chefichet an
aergelc’h. Mil boan en doa bremaii an adjudant o lakaat e
archerien war an hent mat.

— Elodie ! emezi.

— Petra Elodie ? emezail.

— Elodie Kerherve, emezi. Adkavet hon eus anezhi !
— Biskoazh kemend-all ! Pelec’h ’ta ?

— En ti-mafi. Er ranndi dindan hemafi.

Leuskel a reas an archerien skiantel gant o zammig
marc’had, ha c’hoazh ne oa deuet kadi ebet ganto evit
dastum an ADN-ou. Ha da heul Marilia, setu an adjudant o
tiskenn d’an daou lamm ruz gant ar skalierou betek ar ranndi
dindan. Mont a reas-tre, hep stekifi ouzh an nor, na oa ket
serr. Ur vaouez en he femp bloaz ha daou-ugent, a oa en he
sav er pezh a dalveze da salofis, ha div blac’h yaouank a oa

en-he c’hichen, en o azez war ur gador-vrec’h, unan o
terc’hel eben etre he divrec’h, hag eben a oa he fenn etre he
daouarn, o lefivaifi goustadik.

— Noz vat deoc’h, Itron...

— Lagadeg, a respontas ar vaouez.

— Amai emaf Elodie Kerheve, neuze, emezai.

Ar plac’h yaouank a oa o terc’hel eben etre he divrec’h a
savas he sellou war e du.

— Ya, me eo.

— Un nebeud goulennou am eus da sevel ouzhoc’h.Treifl
a reas war-zu ar vaouez. C’hwi eo a zo o chom amaii ?

— Ya. Me eo. Asambles gant ma merc’h Marion.
Dispartiet on diouzh he zad.

— Petra emafi Elodie Kerherve € ober amai ?

— Elodie zo ur vignonez da Varion. Abaoe dilun da noz,
eo chomet amaf.

— Ha goft a rit penaos he zud n’o doa bet kelou ebet
anezhi abaoe penn kentafi ar sizhun. Peadra zo da vezaf
nec’het, en ur mare ordinal. Ha sofijit ’ta ! G’ar pezh a zo
nevez-c’hoarvezet e Lannarc’h ! Peadra zo dezhe da goll o
skiant !

— Mantret on evite, ken ec’h on. Ne ouien tamm ebet.
G’ur stummadur evit ma labour e oan, e Roazhon, abaoe
dilun betek hiziv. Fenoz on distroet d’ar gér. Dilun vintin, a-
raok mont kuit, ma merc’h he doa laret din e teufe Elodie da
gousket du-mafi, hag em boa roet ma asant hep klask gott
hiroc’h. Ha n’em boa ket amzer da glask, rak dale oa dija
ganin o vont kuit, ha hir eo an hent betek Roazhon, ha stank
ar radariou.

— Ba’ pelec’h e labourit ?

— Ba’ n ti-kér, amaii ba’ Lannarc’h.

— Moaien ’vefe din kaout ur frapad kaoz gant Elodie
hec’h-unan ?

— "Vel-just. Ba’ kambr Marion, ma karit.

Ur gambr plac’h yaouank e oa da vat. Skritellou forzh
pegement ouzh ar speurennou, eus kanerezed brudet-kaer ha
dianav-krenn d’an adjudant. Ur strollad merc’hodennou
azezet fur war penn uhel an armel. Ur vatarasenn-gampifi a
oa astennet war al leur, ur sac’h-kousket warni.

Mont a reas Elodie en he c’hoazez war ar gwele. En e sav
e chomas ar C’horbell. Diaes e oa dezhafi teurel e bouez e-
kichen ar plac’h yaouank-se, a oa a oad gant e verc’h
Audrey.

— Amaii e kouskit ?

— Ya, war ar vatarasenn-maii.

— Abaoe pegoulz emaoc’h amaii, er ranndi-maii ?

— Abaoe dilun.

— Unan bennaket 'n deus pellgomzet d’al lise evit laret
ne zeufec’h ket d’ar c’henteliou.

— Ya. Me ’oar. Me eo.

— Treveziet ho peus mouezh ho mamm ?

Ur c’hruz a reas d’he divskoaz.

— N’eo ket diaes. Memes mouezh am eus gant ma
mamm. Tout an dud a lavar se din.

— Abalamour da betra n’oc’h ket aet d’al lise ?

Elodie ne respontas ket. Ne oa ket gwall safisupl. Aze ne
oa ket an dalc’h, a sofijas efi

— Ma. Laoskomp ar poent-se a-gostez evit ar poent. Hag
an’ve’out a raec’h Liouba ?

— Piv n’anavez ket Liouba e Lannarc’h ?

— Me eo a sav ar goulennou. Ar C’horbell a sankas e
zorn en e chakod, ma oa ennafi meur a skouerenn eus ar
poltred fotomaton a oa bet kavet e-barzh godell Suzanne. Ne
oa ganti paper-idantelezh ebet. Poltridi all a oa eus ar vaouez
yaouank, e chakod an adjudant. Ne oant ket da vezafi
diskouezet d’an dud. War unan anezho, e tiskoueze bezaifi
kousket don ar paour-kaezh Suzanne. War ar re all, a oa bet
tennet en noz-se, e oa digor-frank he daoulagad,

dispourbellet gant ar spont. Ha trouz bras o doa graet ar
medisin hag ar prokulor d’ar beleg p’en doa klozet anezho
a-raok lavaret e bedenn. Ha ton ha son e-kreiz ar straed, ar
beleg o skandalat ar medisin hag ar prokulor d’e dro,
abalamour ma virent outafi a bediii Doue da zegemer en ¢
gichen ene ar paour-kaezh merzherez.

Un troc’had mat a zen e oa an Aotrou Kerloc’h, ha
kement a aotrouniezh a oa ennafi, ken e oa tavet mik ar
medisin hag ar prokulor. Hag ar C’horbell, pa oa kroget ar
beleg gant e bedenn, en doa tennet, en un doare otomatek pe
dost, e gepi diwar e benn. Ha pa oa paret warnafi sellou du
ar prokulor hag ar medisin, en doa graet un tammig skrabig
d’e glopenn, a-raok advisafi e gepi, hep gortoz an Amen da
zont da glozafi ar bedenn.

Elodie a gemeras ar poltred digantafi.

— Ha daoust hag e an’ve’it ar vaouez-mail ? a
c’houlennas-efi.

— Honnezh eo an hini a oa bet kavet lazhet dimeurzh da
noz en traofl war ar straed ?

— Ya. Ha, pa sofijan mat... a estlammas ar C’horbell.
N’hor boa ket gwelet ac’hanoc’h dimeurzh da noz, pa oamp
o atersiii tud an ti-mafi.

— Gwir eo. Amail, er ranndi-mafi, e oan. Aet da guzhat
en armel-voger. N’oan ket en em ziskouezet. N’em boa ket
c’hoant da vezafi kavet. Ha rediet da vont d’al lise.

— N’eo ket plijus al lise ?

— Geo. D’am sofij n’eus e nep lec’h ebet ul lise ken
plijus all. Pa glevan Marion o kontaii din doareou he lise-hi,
e kav din em eus chafis. Met...

A-ispilh e chomas he c’haoz en he genou.

— N’emaoc’h ket er memes lise ?

— Tamm ebet. E Pér Wilhou emaii-hi. Ha me e Katrin
Gwern.

— Ma, eme ar C’horbell. Distroomp ’ta war ma goulenn
kentafi. Ha daoust ha gwelet *poa bet ar vaouez yaouank-se,
pa oa bev c’hoazh.

Un eilenn a c’hortozas Elodie a-raok respont :

— Ya.

— An’ve’out a raec’h anezhi ?

— Anavezout ? Tamm ebet. Met miz ’zo pe seig, em boa
gwelet anezhi.

— Miz ’zo ? Pelec’h ’ta ? Ha sur oc’h ?

— Ya, sur on ken ez on. Pelec’h ? War gern tuchenn Sant
Mikael. Ur sul e oa. Rediet e oan bet gant va zud da vont
asambles ganto da bourmen war Menez Are.

— Hec’h unan e oa ar vaouez-se ?

En entremar e chomas Elodie a-raok respont.

— Ne blij ket din sankafi ma fri e-barzh aferiou ar re all.
Met, dre m’eo bet drouglazhet, e lavarin deoc’h ar pezh a
ouzon. Ne oa ket hec’h-unan war tuchenn Sant Mikael. Gant
ur gwaz e oa.

— Gouest e vefec’h da zeskrivai ar gwaz-se ?

— Gwelloc’h ¢’hoazh. Me ’zo vont da laret deoc’h piv e
oa. Hennezh, piv din-me... An hini a zo e penn an uzin evit
an trefiiou, amaf e Lannarc’h.

Laiteron de Bran ! Biskoazh kemend-all ! Re vat e oa
anavezet gant tud brigadenn Lannarc’h. Hennezh, tizh gant
¢ garr-tan ken e tivogede, a oa bet paket un daou vloaz
bennak a-raok, ha darbet d’ar radar chom boud gant ar
souezh pa oa tremenet e-biou d’an archerien. Ha gwall faeus
an den outo, ken e oa: Ha skopaii dezho e pellgomzfe d’e
vignon, ar Prefed, hag en ENA e oant bet asambles, ha kelou
o defe eus e berzh a-benn nebeut.

Ha div eurvezh goude-se, setu Laiteron de Bran o
pellgomz d’ar C’horbell evit goulenn hag-efi ne vefe ket
moaien da renkafi an afer...




Pemp dorn d’ar maout

Hag ar C’horbell da respont dezhaifi, ur mousc’hoarzh fall
o weail e veg :

— Me ’zo "hont diouzhtu da welet ar pezh a c’hallan ober
’vidoc’h, Aotrou.

Hag al Laiteron de Bran ha teurel trugarekadennou a-
greiz-kalon, gwashoc’h eget dour en Niagara. Hag ar
C’horbell ha sevel buan ha mont da welet an archer e karg
eus an tellou kastiz, ha goulenn gantail turiafi e-kreiz ar bern
paperiou-kastiz a oa war e vurev, ha kavout hini Laiteron de
Bran.

— Ret deoc’h lakaat hemaii e-barzh an urzhiataerez !
Diouzhtu !

— Mes n’hon eus ket ebarzhiet c’hoazh ar re eus penn
kentafi ar sizhun !

— Un urzh eo ! Hemaii ! E-barzh ar mekanik ! Diouzhtu
pa laran deoc’h !

Gant ur blijadur sadek, e oa chomet an adjudant e-kichen
an archer, ken na oa peurechuet gantafi ebarzhiaii an titourou
diwar paper-kastiz Laiteron de Bran, ha kas anezho da
urzhiataerez-kreiz ar c’hastizou. Kement ha ken bihan ma oa
bet rediet an Aotrou Laiteron de Bran da heuliafi ur staj evit
derc’hel e aotre-bleinaii.

— Sur oc’h ? a c’houlennas ar C’horbell ouzh Elodie.
Laiteron de Bran ’ni eo ho peus gwelet asambles g’ar
vaouez-se ?

— Re sur. Hennezh 'm eus anavezet, hag e garr-tan
dreist-holl. Un pevar-pevar BMW. N’eus ket daou garr e-
giz-se er vro. Ha pa 'm boa gwelet ar plac’h-se gantaii e oa
savet truez ennon eviti.

— Abalamour da betra ?

— Met re zivalav eo hennezh ! Ar ratouz-se gant e benn
moal hag e gof tev, oc’h 'n em frotafi outi e-giz ur c’hazh
ouzh kofou-gar e vestrez. Hag e veze evel ur ¢’hrank o skeifi
e vrec’h dreist he skoaz, rak hi a oa kalz brasoc’h egetaii. Ha

bec’h d’ar frotail ha d’ar pokaii ken-ha-ken. Betek e-barzh ar
chapel. Hi, ’toare, ne oa ket a-du kement-se. Ha feuket-bras
ma zud, ha ma zad o lavaret e ranke hennezh bezafi un
toullad mat a c’hlaou gantafi, diouzh ar BM 4x4 hag ar
chevrenn-genstrivadegou da heul, emezafi. Ha ma mamm o
lavaret e oa kalz re gozh eviti, en oad da vezafi he zad, da
vihanafl. Hag ur vezh ruz emzalc’h hennezh e-barzh ar
chapel, emezi.

— Ar vaouez-maii e oa honnezh, sur oc’h ? a c’houlennas
en ur ziskouez ar poltred dezhi en-dro.

— Sur. Diskennet e oan va-unan betek ar parking,
gouzout a rit, an hini a zo e-harz Menez Sant Mikael.
Laosket va zud war va lerc’h. Ha war ar parking, ne oa
nemet div oto. Hini ma zud, hag ar BM brein. Ha hi a oa e-
kichen ar BM. Ar gwaz ne oa ket ganti, met gwelet em eus
anezhafl o tont ur pennadig goude-se. Aet da deurel ur banne
dour, moarvat, en tu all d’ar ¢’hleuz, daoust ma n’eus kleuz
ebet du-se. Ha hi o c’houlenn tan ouzhin. Ur sigaretenn a oa
ganti en he dorn.

— Ha tan a oa ganeoc’h ?

— Atav e vez ganin. Setu em eus prestet va direnn dezhi.
Tanet he deus he sigaretenn ha roet an direnn din en-dro.

— Un dra bennaket ho peus merzet ?

— Ya. Ur merkig du a oa war beg he jod. Bihan tout. E-
giz un doare pik-panez en e unan.

Elodie a gemeras ar poltred digantafi adarre.

— Sellit ’ta. Amaifi, war he jod. Ar merkig.

Ar C’horbell a daolas ur sell war ar poltred. Gwir € oa.

— Hag ur pouez-mouezh iskis a oa ganti, a ouzhpennas
Elodie. Unan estren. Ruilhal a rae an “R”

Suzanne e oa, sur ha n’eo ket marsen, a sofijas ar
C’horbell.

— Eus pesort bro, ar pouez-mouezh-se, d’ho sofij ?

— N’ouzon ket, emezi. Eus Bulgaria, Roumania, pe unan
eus broiou ar Reter, marteze ? Marteze e lavaran se
abalamour da zoare diavaez ar plac’h-se, blev du ha
daoulagad c’hlas dezhi. Eus Bro-Gwened Uhel e c’hellfe
bezafi ivez, ken buan all.

Sellet a reas ar C’horbell outi rak-eeun en he daoulagad,
mod Chirac ouzh Mitterrand war ar skinwel a-raok ar
votadegou, a-raok zoken na oa ganet Elodie.

— Un dra a zo hag am eus un tammig poan o kompren
ganeoc’h. Ur miz ’zo tremenet abaoe m’ho poa gwelet ar
vaouez-se, ar wech kentafi hag ar wech diwezhafi deoc’h
war ar memes tro. Ha gouest oc’h koulskoude da an’ve’out
anezhi ken aes ha tra diwar un tammig poltred ! Souezhet
on.

Diaes e oa da Elodie en un taol.

— Larit din... kement tra a ouzoc’h, emezafi, dousoc’h €
vouezh, tener zoken pe dost, rak homaifi a zegase sofij
dezhaii eus e verc’h Audrey.

— OK, emezi. Me zo ’vont da lavaret deoc’h.

Un ehan a reas a-raok kenderc’hel, e-giz ma vije ret dezhi
kemer he lafis.

— Me ’ni eo am eus kavet anezhi war ar straed, ha n’eo
ket Liouba.

— C’hwi... Penaos ’ta ?

— Dimeurzh da noz, e oan diskennet war ar straed, evit
butunifi. N’eus ket a zroed da vutunifi e ranndi Marion. Ha
kentail tra am boa gwelet a oa unan bennak astennet war ar
riblenn. Ha me gave din e oa ur mezvier bennak kouezhet en
e boull gant ur c’hofad boeson. Aliesik e vez gwelet eus ar
seurt-se e kér, d’an euriou-se. Ha me ha tostaat memestra, ha
souezhet-bras o welet e oa ur vaouez. Ha diouzhtu, pa’m boa
gwelet he fenn, em boa anavezet anezhi. Plac’h Menez
Mikael. Ne oa ket gwisket ken cheuc’h, met hi e oa. Hag ar
memes merkig du war beg he jod. En he gourvez e oa-hi,

met n’em boa ket komprenet e oa marv. Me ’gave din e oa
gant ur fallaenn, pe un dra bennak er c’hiz-se. Ezhomm he
doa da gaout sikour, ret e oa ober buan. Ha me, pennfollet
an tamm ac’hanon, a c’hellit kredifi. Ha mont d’ar ranndi en-
dro, sachafi Marion diwar he abadenn zchar war Internet,
evit gouzout petra a vefe graet. Peogwir n’em boa ket
c’hoant da vezafi gwelet. Ha ni ha diskenn war ar straed. Ne
ouiemp ket petra da ober. Ha gwelet goulou a-dreuz da
rideoziou Liouba, en nec’h-tout. Setu ni ha pignat adarre,
betek ranndi Liouba. Liouba he deus digoret an nor deomp.
Diskennet asambles ganeomp evit gwelet ar plac’h astennet.
Displeget *m eus dezhi n’em boa ket c’hoant da vezaii kavet.
Ha Liouba da sellet pizh ouzh penn ar plac’h, ha lakaat he
dorn war he zal, ha lakaat he skouarn war he bruched. ..

Ha lavaret he deus deomp : “Kit buan d’ho klud en-dro.
Me ’zo *hont da bellgomz d’ar bomperien ha d’an archerien.
Me “ni eo am eus kavet ar vaouez-se. Setu ar pezh a gontin
dezhe. Ne rin anv ebet ac’hanoc’h. Ha ne cheficho netra gant
piv e vo bet kavet, pe ganeoc’h pe ganin : marv-mik eo ar
paour-kaezh.”

Marv ! Spontus e oa. Ar wech kentafi deomp gwelet unan
bennak marv er-mod-se, war ar straed, ouzhpenn-se.

Liouba he deus ambrouget ac’hanomp betek ranndi
Marion. “Chomit fur, merc’hed !” emezi. Dirollet e oamp da
lefivafi, Marion ha me. Goude-se, pa’m boa klevet ar
bomperien hag an archerien o tont, e oan aet da skoachaii e-
barzh ar armel-voger. Marion a zo bet aterset gant un archer.
Unan yaouank. Lavaret he deus n’he doa gwelet netra. Hag
an archer zo aet kuit hep klask muioc’h.

— Ar Jérémy-se ! a sofijas ar C’horbell etre e chik hag e
chouk. Sur a-walc’h e oa hoalet gant daoulagad ar plac’h
yaouank-se. Hennezh n’eo ket graet evit ar vicher-se.
Kerkent ha warc’hoazh, e vo lakaet war vord an hentou da
bakafi an dud gant ar radar. Ha c’hoazh ! Ken buan all e

laosko ar merc’hed koant tapet gantafi da vont disoursi, ken
dinec’h ha tra.

— Daoust ha Liouba a an’ve’e ar plac’h-se d’ho sofyj ? a
c’houlennas.

— N’he deus ket lavaret deomp. Santet em eus avat ne oa
ket dianav dezhi.

— Santet ? Penaos ’ta ?

— Un draig bennak en doare m’he doa estlammet “O
kaoc’h !” p’he doa gwelet dremm ar plac’h war ar straed.

Ur bern traou en doa dastumet ar C’horbell. Met un dra
ouzhpenn en doa c’hoant da c’houlenn. Beg-e-dok a oa un
dra bennak o hilligaii beg e deod.

— En-hec’h-unan e oa Liouba pa oac’h pignet betek he
ranndi ?

— Ne oa ket. Ur gwaz a oa ganti. C’hoant ’peus gouzout
piv e oa ?

— Larit din atav.

— Ne ran foutre kaer bremafi, dre ma ’z eo marv Liouba.
c’hoant *m eus e vo paket ganeoc’h al loustoni a zen en deus
lazhet ar vaouez yaouank all ha Liouba, mard eo ar memes
den.

— Setu abalamour da betra emaomp amaii, dimezell,
emezail. Kendalc’hit gant ho kaoz.

— Ma. A-vec’h ma oamp deuet d’hor ranndi en-dro, ha
setu trouz er skalierou. Tud o tiskenn. Ha ni o tigerifi an nor,
ha gwelet Liouba asambles gant ur gwaz. Ha Liouba da
lavaret deomp, imoret un disteraii : “Merc’hed ! Lavaret em
boa deoc’h mont d’ho klud !” Hag en ur sellet tro-ha-tro
ouzh ar gwaz a oa ganti, hag ouzhomp-ni. “Ma ! Ur sekred
en eskemm d’ur sekred all. Ma mignon n’en deus ket
c’hoant e vefe embannet war ar groaz ha war ar
¢’hazetennou e oa ganin. Setu, ne laroc’h netra diwar e benn
da zen ebet, OK ? Ha me ne lavarin tra ebet diwar da benn,
Elodie. Mat eo mod-se ? ”

— Ha piv e oa ar gwaz-se ?

— Marv eo Liouba bremaii. Ar sekred-se n’eo ket ur
sekred ken. Bez e c’hellan lavaret deoc’h bremaii. Ar
Gwilhosou kozh an hini e oa. Gwilhosou an uzin lazhafi-yer.
Marion a oa bet warlene oc’h ober ur staj micherel en uzin.
Setu he deus anavezet anezhafi.

— Mat-tre. Mat-tre. Trugarez a laran deoc’h. Goulenn a
rin ganeoc’h tremen warc’hoazh d’an archerdi evit adlaret
din kement tra tout. Kontai a ran warnoc’h evit nompas
tec’hout kuit ?

— "Rit ket a vilou, aotrou. Ha me zo ’vont da bellgomz
d’am zud. Diouzhtu.

— Gortozit. E-barzh memor e bellgomz hedoug e oa
c’hoazh niverenn tud Elodie. Pouezaii a reas war an
touchennou ret. Er penn all, e sonas meur a wech, a-raok na
voe diskroget. An tad an hini e oa. Lavaret a reas an adjudant
e oa bet adkavet e verc’h, ha penaos e oa mat an traou ganti,
ha penaos en defe ezhomm da atersifi anezhi ez ofisiel
antronoz vintin. Re laouen e oa an tad, daerou en e vouezh,
ha gellet a reas komz gant e verc’h e-pad ur vunutenn
bennak. Adpellgomz a reas diouzhtu war niverenn ranndi an
Intron Lagadeg, roet dezhaii gant Elodie.

E-keit-se, e voe aterset Marion d’he zro, en he ¢’hambr,
gant an adjudant. Kement ha gwiriekaat ar pezh a oa bet
kontet gant Elodie. Pep tra a glote mat. Ne oa dislavar ebet.

— Ma, eme ar C’horbell, warc’hoazh, da unnek eur, ba’n
archerdi, em eus c’hoant da welet ac’hanoc’h ho tiv. Evit
kadarnaat war baper kement tra ho peus laret fenoz.

— Da unnek eur, eme an Derrienenn. Abretoc’h e vefe tu
marteze da zegemer anezho ?

Mes piv an diaoul e oa an danvez-archerez-se hag a grede
mont a-enep da zivizou he mestr ! Biskoazh !

— Gwall okupet e vimp warc’hoazh a-raok unnek eur,
’m eus aon ! a respontas ar C’horbell, un ton sec’h-kras war
e vouezh.

Paul-Marc Laiteron de Bran a droas war-zu e daol-noz.
Enaouifi a reas al lamp ha sellet pet eur e oa gant an dihuner-
radio. C’hwec’h eur nemet pemp. Setu ar pempvet mintin
diouzh renk dezhafi da zihunifi d’an eur-se, ar memes hini.
Souezhus. Mil boan en deveze o kousket, hag un tamm
louzou bennak a yae gantafi bemnoz evit sikour da veuzifi
etre divrec’h Morfe. Met da c’hwec’h eur nemet pemp e
tihune bepred. Ha hir e oa an amzer da c’hortoz ar poent da
vont d’e vurev. Ur pennadig mat oc’h ober grallig en e wele
ha malaii sofijou, a-raok sevel.

E-giz pep mintin evit fardaii e zijuni, n’en defe Laiteron
ken nemet lakaat ur volennad kafe da dommaifi er forn
mikro-gwagennou. Prest e oa er greg abaoe an derc’hent, a-
drugarez da Varc’harid ar vatezh. Honnezh a dremenfe en-
dro diouzh ar mintin, evit ober un tamm kempenn d’an ti,
ferifi ur roched bennak ha fardaii merenn d’an aotrou. Gant
ar stalierou e oa implijet Marc’harid, e-giz matezh, abaoe
ma oa bet lazhet he gwaz, 10 vloaz a oa, en ur gwallzarvoud.
Micherour e oa er stalierou, ha friket e oa bet dindan ur
vagon. Ha d’ar stalierou ivez e oa ti ar rener, un doare maner
bihan savet gant bourc’hizien e fin an XIX* kantved, un
tammig er-maez eus kér, hag evit netra e oa lojet Paul-Marc
Laiteron de Bran ennafi.

Bras-divent e oa an ti, kalz re vras evit un den o chom e-
unan. E wreg, Charlotte-Alexandra, ganet Koch d’Upfalach,
he doa nac’het krenn-ha-krak mont da heul he gwaz da
Lannarc’h. “Kae mar kerez. Evidon-me, biken n’ez in d’an
toull-se d’en em goll !” emezi. Ha tremen pemp bloaz a oa

tremenet abaoe ma oa Laiteron e penn stalierou an SNCF e
Lannarc’h, ha biskoazh ne oa deuet e wreg betek Breizh.

En o ranndi familh e oa chomet Charlotte-Alexandra, ur
ranndi dupleks e 7* arondisamant Pariz, asambles gant o
daou vab. E Lise Louis-Le-Grand e oa ar mab koshail, e Mat
Spe, hag evit doare, e oa war an hent mat da vont da
bPoliteknik. Hag an eil mab a oa war roudou e vreur bras, pa
oa e Mat Sup e Louis-Le-Grand ivez. Gwelloc’h en dije
kavet an tad ma vije aet e zaou vab war hent an ENA. Brezel
flour a vez dalc’hmat o ren e-barzh frammou uhel ar Stad
c’hall, etre an enarked hag ar boliteknisianed. Ne oa ket
gwall entanet Laiteron o welet e vugale o tremen da gamp
an enebour. E familh e wreg, avat, e oa bet politeknisianed
abaoe ma oa eus ar Skol Boliteknik, da lavaret eo amzer an
Dispac’h.

Ha mont a rae Laiteron da Bariz bep fin sizhun, dre zever
muioc’h eget dre blijadur. Rak dic’houzafivus-
dic’houzafivusaii e oa Charlotte-Alexandra. Ar memes
kantik a gleve ganti, bep tro. Perak ’ta en doa asantet mont
da vro ar ¢’haol-fleur hag ar Blouked ? Ha perak ’ta e chome
da louedifi du-se ? Ha perak ne glaske ket ur post all, e
Pariz ? Petra ? Bilhidi tren evit netra ? Evel ar chemino-ed ?
Ha goap eo a rae ? Hi ne rae van ebet gant ar bilhidi tren evit
netra ! Nac’hafi a rac mont gant an tren. C’hwezh fall a vez
en treniou. Ha n’eus forzh piv a ya gant an tren. Perak ’ta ne
oa ket bet anvet e Air France ? E Air France e oa he breur :
ha bilhidi karr-nij evit netra en doa forzh pegement. Hag e
wreg a yae alies da New York d’ober he zammig shopping,
ha da vBora-Bora da douristafi. Ha hi, Charlotte-Alexandra,
da belec’h an diaoul e c’hellfe mont gant ar bilhidi tren evit
netra ? Da Valenciennes da douristafi, pe da Roubaix d’ober
he zammig shopping ? Perak an diaoul en doa roet Pierre-
Marc e asant da vont da goll da vro ar Blouked ?

Morse ne oa bet kalonek a-walc’h Laiteron evit anzav
dezhi ne oa ket ar ger “asant” ar ger mat en degouezh-se.
Kaset € oa bet du-se ha ne oa ket roet dezhafi ar choaz, e
gwirionez. Ha Charlotte-Alexandra ne ouie ket. Hag efl
enseller ar finafisou, deuet er-maez eus an ENA e-touez ar re
gentafi, un hanter vuheziad labour war e lerc’h, a oa bet
rediet da vont war ar post-se, a veze kavet warnaii ijinourien
a renk etre, ha n’int ket politeknisianed zoken...

Pa oa deuet er-maez eus an ENA, e oa bet anvet e
minister ar Finafisou. Pignet e oa war e drankilite gant ar
skeul. Ne oa ket re sammet gant al labour. Paeet mat, ha ne
gonte ket an eurvezhiou tremenet gantafl en e vurev, gant
aon na vije paket gant ur barrad koustiaifis fall. Ur pemzek
bloavezh bennak e oa chomet er goudor, o vont eus an eil
trepas pe estaj d’egile. Etre Rivoli ha Bercy. Betek an deiz
ma voe anvet da rener meur Bank an Nil ha Fachoda, ur
bank brudet-kaer ha pinvidik-mor e Pariz, ur bank bet
prevez, a oa bet nasionalizet pa oa an tu kleiz e penn an traou
ha dinasionalizet ker buan all pa oa deuet an tu dehou e-
barzh, nemet ar boaz a oa bet kemeret da envel enarked er
penn anezhafi. Kement ha derc’hel darempredou tost gant
Bercy.

Ha ne oa ket bet pell an traou o vont da fall. Un nebeud
divizou kemeret gantafi, a-dreuz hag a-hed, a-dreuz dreist-
holl, en desped d’ar c’huzuliou fur roet dezhafi gant e
isrenerien spontet, ha ne oa ket peurdremenet tri bloavezh pa
oa tost peur-rivinet Bank an Nil ha Fachoda. Ken e oa bet
goulennet outail gant ar c’huzul-merail reifi e zilez, en
eskemm d’ur pakadig mat a arc’hant fresk e-giz kimiad
alaouret. Buan en doa klasket dont en-dro e-barzh
Ensellerezh ar Finafisou, met e vignoned kozh o doa serret
an nor outafl. Lod anezho n’o doa ket graet gwelloc’h egetafi
e-lec’h ma oant, met ne oa ket plas ken evitafi er boutegad
kranked. Rankout a reas mont e darempred gant ministr ar

Greanterezh, a anaveze ez-personel a-gozh, rak en ENA e
oant bet asambles. Setu penaos e oa bet anvet karget-a-
vision e-kichen e gamarad kozh, da laret eo karget da sevel
ur rentafi-kont bennak pe un danevell bennak, ur wechig an
amzer, na vefe lennet gant den ebet, met un digarez e oa evit
derc’hel e c’hopr, ha derc’hel da bignad trankilik gant skeul
an indisou-gopr.

Ne badas ket pell, rak pa voe chafichet ar gouarnamant,
ne voe ket adanvet e vignon ar ministr. An deiz diwezhaii a-
raok mont kuit diouzh ar minister, e oa bet hegarat a-walc’h
hennezh evit envel anezhail e penn stalierou an SNCF e
Lannarc’h. Un anvadur dic’hortoz, a lakaas pennou bras an
SNCF da fulorifi, met ar pezh a oa sinet a oa sinet.

Dic’houest-krenn da ren ur bank, e oa Laiteron ken
dic’houest all da ren un uzin kempenn treniou. Dre chaiis e
oa bet anvet dindanafi Gwenole Lagadeg, un ijinour
yaouank anezhaifi, hag a rae tout al labour hep sevel tamm
klemm ebet. Re laouen ma oa o vezaii kavet labour en e vro.
Truezifi a rae Laiteron de Bran outafi, pa c’hoarveze gantafi
en em c’houlenn penaos e c’helle tud zo bezafi ken diskiant
o reifi d’o bugale anviou bihan ken plouk pa oa dija plouk a-
walc’h o anv familh. Ma ! Ur c’hempouez soutil ha dilavar
a oa savet tamm-ha-tamm etre an daou zen. E-pad ma veze
Gwenole o labourat hag oc’h aozafi labour an 200 implijad,
o renkafi ar c’hudennou teknikel, hag ar c’hudennou tud

